
140 йисан юбилей
Алай йисан 21-

июлдиз Азер  бай -
жан Рес  публи ка -
дин Пре зидент Илгьам
Алиев милли прессадин
140 йисан юбилейдихъ
ав  сиятда Прессадин Со -
 ветдин Идарадин кIва -
лахдаррихъ галаз гуь-
руьшмиш хьана. Ада
журналистар ва вири

халкь милли прессадин суварихъ галаз авсиятда тебрик-
на, алай вахтунда чи журналистрин вилик гьихьтин вези-
фаяр акъвазнаватIа къалурна.

22-июлдиз вири республикада милли прессадин 140
йисан юбилей гегьеншдиз къейд авуна. Суварин йикъара
Президентдин серенжемдалди 200 кьван прессадин
кIвалахдарриз орденар, медалар ва лайихлу тIварар гана.

ЧIехи хьанва
Бакудин бульвар цIи -

йи кьилелай гуьнгуьна
хтурдалай кьулухъ адан
яргъивал 16 километрдив
агакьнава. Гила шегьер-
дин агьа  лийривай ва
мугь  манривай Лацу ше -
гьердин бульварда авай
«Бульвар гьотелдилай»
Бакудин Кристал зал дал
кьван, гьакIни Ба йилдин бульвардин эхир да кьван авай чиле-
рал ял ягъиз жеда. 

ЦIийиз кардик кутунвай Бакудин Лацу шегьердин буль-
варда футбол, волейбол, баскетбол къугъван патал майда-
нар, гьакIни тренажёрдин майдан ава. Санал къачурла,
Бакудин бульвар чIехи спортдин аренадиз ухшар я.
Шегьердин 3 лап чIехи залар – Бакудин Спортдин Зал, Баку
Кристал Зал ва Цин Спортдин Имаратни ина ава. Гьавиляй
лугьуз жеда хьи, Бакудин бульвар гьам ял ягъин, гьамни
сагъламвал хуьн патал тай авачир чка я.

Кардик кутунва
Закъатала район-
дин агьа лияр хъва-
дай цив ди таъми-
нарун па тал ина
цIийи артезиандин
къуяр эгъуьнзава.
И мукьвара
А л и б а й  р а м  л ы
хуьре эгъуьнай
къуй ди гьам инаг,
гьамни Мугъанлы
ва Пуд лагьай Тала

(Дом бабине) хуьрерин агьалияр хъвадай цивди таъми-
нардай мумкинвал ганва. Артезиандин къуйдай гунгар-
рив хуьрериз гъанвай цикай 8 агъзур касди менфят къа-
чузва. Йисан эхирдалди мад са шумуд хуьре булахар
гуьнгуьна хутада, цIийи къуяр эгъуьнда. Алатай йисуз
районда 17 къуй эгъуьнна кардик кутуна.

Райондин хуьрериз газ чIугун паталди герек тир крар
кьиле тухузва. Исятда Жар, Енгиян ва Агъа Чардахар хуь-
рериз газ чIугвазва. Алай вахтунда районда 16 600 або-
нентди газдикай менфят къачузва.

И йикъара Закъатала шегьерда цIийи автовокзалдин
комплексни эцигна кардик кутунва. Дуьньядин стандарт-
рив кьазвай и комплексда инсанар патал вири жуьредин
къулай шартIар арадал гъанва. Ина виш кас кьадай зал, ял
ягъидай чкаяр ава.

ЦIийи рекьер тухузва
Азербайжан Республикадин Президент Илгьам 

Алие ван алай йисан 6-июлдин серенжемдив кьадай-
вал, Къуба райондин 6 агъзур агьалияр яшамиш
жезвай 12 хуьр галкIурдай Рустов-Ханагагь-
Гуьрдегь, Рустов-Нуьйдуьн-Шудукь, Рустов-Мес -
кехаже, Рустов-Багъчалы-Йекдар автомобилдин
рекьер тухун патал райондиз 8 миллион манат
пулунин такьатар чара авунва. И рекьер алатай

йисуз тухуз гатIуннай. Гила крар
давамарзава.

ЦIийивилер
www.samurpress.net

Гьакъикъатдиз
къван гумир.

Лезги халкьдин 
мисал

Алай йисан 12-28-июндиз Ба -
куда I Европадин Къугъунар кьи -
ле фена. Чи уьлкведин, гьакIни
къецепатан уьлквейрин газетри
кхьизвайвал, Азербайжанди и
мярекат гзаф тешкиллувилелди
арадал гъана. Гьам спортсменар,
гьамни туристар Къугъунар теш-
кил авунал, Бакудал, чи республи-
кадин агьалийрин мугьманперес -
вилел гьейран хьана. 

I Европадин Къугъунрин вах-
тунда вири дуьньядиз сейли хьайи
Азербайжандиз 50 уьлкведай
6000-далай гзаф спортсменар ата -
на. Абуру спортдин 20 хиляй гьуь-
жетарна. И къугъунра 164 медаль
къачур Россиядин командади 50
уьлкведин арада сад лагьай,
Азербайжандин командади кьвед
лагьай чка кьуна. Им лугьуз теже-
дай кьван чIехи агалкьун я. Чи
уьлкведин спортсменри 21 къи-
зил, 15 гимиш ва 20 буьруьнж ме -
даль, санлай 56 медаль къачуна.
Абурукай Расул Жунаеван, Ил -
гьам Закиеван, Фирдовси Ферза -
лиеван, Рафаэл Агъаеван, Тогърул
Аскерован, Мария Стадникан ва
масабурун агалкьунар иллаки ри -
кIел аламукьдайбур хьана.

Азербайжандин командада
азер  байжанвийрихъ галаз санал
маса миллетрин векилри, гьабуру-
кай яз лезги спортсменрини гъа-
либвал патал женг чIугвазвай.
Абурукай боксдай къизил медаль
къачур Алберт Селимов, таеквон-
додай сад лагьай чка кьур
Абдурагьим (Радик) Исаев, гимиш
медаль къачур Фарида Азизова,
самбодай гимиш медаль къачур
Васиф Сефербегов, вич буьруьнж
медалдиз лайихлу хьайи парадзю-
доист Закир Мислимов къугъун-
риз килигзавайбурун рикIел
хъсандиз аламукьна.

КцIарви тават Фарида Азизо -
вади виликан йисара Европадин
ва дуьньядин чемпионвилин тIва -
рар къачунай. Вичин тIвар «Са -
мур» газетдин кIелзавайбуруз ги -
ла чир хьайи Абдурагьим (Радик)
1990-йисуз Дагъустандин Ахцегь
райондин Ухул хуьре дидедиз
хьана. Ам Азербайжандин коман-

дадик кваз пуд йис я.
Дуьньядин уьлквейрин газетри

кхьизвайвал, Олимпиядин  Къу -
гъу нар лагьайла гьикI Греция ри -
кIел хквезватIа, инлай кьулухъ
Европадин Къугъунар лагьайлани
Азербайжан рикIел хкведа. Къе -
це патан уьлквейрай атай вири
пешекарри Къугъунар тешкилу-
най чи республикадиз разивал
къалурна. И рекьяй Азербайжан
Республикадин Президент Илгьам
Алиева, Европадин Къугъунрин
Тешкилат Комитетдин седри
Мегьрибан Алиевади чIугур зегь-
метар иллаки чIехиди я.

Мегьрибан Алиевади чи уьлк-
ведин I Европадин Къугъунра гъа-
либвал къазанмишай спортсмен-
рихъ, абур гьазурайбурухъ, спорт-
дин ичтимаиятдин  векилрихъ ва
Къугъунар тешкилунин карда му -
кьувай  куьмек гайи къецепатан
ве килрихъ галаз кьиле фейи гуь-
руьшда Азербайжан Респуб ли -
кадин Президент Илгьам Алие -
вахъ элкъвена лагьана: «Завай
спортдин лексикадикай менфят
къачуна лугьуз жеда хьи, и 17
йикъан къене Азербайжандин
халкь са команда, Куьн лагьайтIа,
и командадин капитан тир. Гьави -
ляй гъалиб татун мумкин тушир.
Ватандиз, хайи Азербайжандиз
къуллугъ авун чIехи ихтибарлу-
вал, и къуллугъдин нетижаяр
акуна яшамиш хьун виридалайни
чIехи хушбахтвал я.»

Азербайжан Республикадин
Пре зи дент Илгьам Алиева алай
йисан 29-июндиз кьабулай серен-
жемралди гъалибвал къазанми-
шай чи уьлкведин спортсменриз
орден ва медалар гана. Азербай -
жан Республикада меденият, обра-
зование, медецина ва спорт вилик
тухунай, Азербайжан халкьдин
медени ирс вири дуьньяда гегьен-
шдиз теблигъ авунай ва I Евро -
падин Къугъунар тешкилунин
карда чIехи къуллугъ къалурунай
Мегьрибан Алиева «Гьейдар
Алиев» ордендиз лайихлу хьана.

“САМУР”

В ИРИ Д УЬ НЬЯ Д ИЗ  С ЕЙЛ И Х ЬА НА

А л б е р т С е л и м о в

Р а д и к И с а е в

Ф а р и д а  А з и з о в а

З а к и р  М и с л и м о в

В а с и ф  С е ф е р б е г о в

Икьван гагьди Косовода пуд чIал – албан, серб ва
ингилис чIалар гьукуматдин чIалар яз гьисабзавай.
Гила ина кьуд лагьай чIал – туьрк чIални гьукумат-
дин чIал хьанва. Исятда уьлкведин талукь идарайри
вири документар  кьуд чIалал гьазурзава. 

Косовода яшамиш жезвай туьрквериз фадлай
чпин чIалаз ихьтин статус гана кIанзавай.
Демократиядив кьадайвал, абур чпин мураддив
агакьна. Дуьньядин маса уьлквейрини Косоводилай
чешне къачуна кIанзава.

Э Х Ь ! . .
ГЬУКУМАТДИН ЧIАЛ ХЬАНВА

И йикъара кIелдайбуру фад-фад
редакциядиз зенгер ийиз жузазва:
«Аламдиз» квевай вуч кIанзава?
Журналдин алай йисан 2-нумра

акъатайдалай кьулухъ суал гузвайбурун
кьадар генани пара хьанва. На лугьумир,
кIелдайбурук къалабулух кутунвайди ина
чапнавай «Гафалагни гафарган» макъала я
кьван. Макъаладин кьвед лагьай паюна
Аламви лугьудай сада «Самур» газетдин
кIвалахдарар тир Седакъет Керимовади ва
Муьзеффер Меликмамедова алай йисуз
«Азербайжан» чапханада чапдай акъудна-
вай «Лезги чIаланни азербайжан чIалан
гафаргандикай» ягьанатзава. Аламви вуж
я? Журналдин икьван гагьди акъатнавай
нумрайрай пуд Аламви дуьшуьш жезва:
Каркам Аламви, Камран Аламви ва
К.Аламви. Камран Къурбаналийрин ва
Къурба налийрин Камран тIварарни гьалт-
зава. Чна фагьумзавайвал, и макъала кхьен-
вайди вичин тIвар журналда са шумуд жуь-
реда къалурзавай Камран Аламви я.

Макъаладин авторди «К» гьарфунилай
къвезвай са кьадар гафар мисал яз гъана
лугьузва хьи, ибур чи чIала авачирбур я.
Гила гафариз вил вегьен: кокаин, коллегия,
колледж, коллектив, коллектор, коллекция,
коллоквиум, колония, комбикорм, комбинат,
комбижир, комбинезон, комендант, комис-
сия, комитет, коммуна, коммунизм, компа-
ния, компартия, комплекс, комплект, ком-
сомол, комсорг, конвейер, конгресс. кон-
грессмен ва икI мад. Анжах лезги чIалакай
хабар авачир касди ибур чи чIала авачирбур
я лугьун мумкин я.   Къалурнавай маса
гафарни чара-чара илимриз талукь терми-
нар я. Санлай и гафар вири алай аямдин
урус, азербайжан, гуржи ва маса халкьарин
гафарганрани гьатнава. Абурун чIехи паяр
алатай асирдин 30-40-йисара лезги алимри
туькIуьрна чапдай акъудай терминрин
гафарганрани ганва. Мисал яз Гь.Гьажи -
бегован 1932-йисуз чапдай акъатай «Ичти -
маи-сияси терминар», Гь.Аликберован
1940-йисуз чап хьайи «Лезги чIалан тер-
минрин словарь» ктабар, гьакIни маса
авторри математикадиз, физикадиз, идара-
дин крар тухуниз талукьарнавай терминрин
кIватIа лар къалуриз жеда. Аквадай гьала-
рай, Аламвидиз и ктабрикай хабар  авач ва
гьавиляй «авторри чи чIала авачир са
шумуд агъзур цIийи «уьлчме» кутунва»
лагьана чун тахсирлуди яз гьисабзава.

Чахъ «компартия» гаф авач лугьузвай
касдиз Дагъустандин халкьдин шаир
Хуьруьг Тагьирахъ «Компартия ава чахъ»
тIвар ганвай шиир авайди, Советрин девир-
да Коммунист партия хьайиди чизвачни?
Муькуь патахъай, ихьтин гафар авач лу -
гьузвай Аламвиди вич редактор тир жур-
налдиз акъудзавай макъалайра а гафар
вучиз гузва? Месела, «коллектив» («Алам»
№1, 2012, ч.17), «комитет» (№2, 2012, ч.20),
«коммуна», «компартия» (№2, 2013, ч.6),
«компания» (№3, 2013, ч.14) ва икI мад. 

Алимри лугьузвайвал, са чIалай маса
чIалаз гафар атун тIебии кар я. Илим, тех-
ника, гьакIни уьмуьрдин маса хилер вилик
финифди вишералди цIийи  гафарни арадал
къвезва. Гьавиляй гафарганар туькIуьр -
дайла маса чIаларай атанвай гафарин са
паяр кутуна, муькуь паяр тун дуьз туш.

Аламвиди гафарган виляй вегьин патал
чна «колоиолизм» гаф ганва лугьузва.
Амма ктабда ахьтин гаф авач. Ахпа ада
гафарганда гьатнавай лезги гафарикай икI
кхьенва: «Гьатнавай гафарни вири 1966-
йисуз Махачкъалада Гайдарован редакция-
дихъди акъатнавай «Лезги чIаланни урус
чIалан словарда» авай гафарихъ сад я.
ГьакIни гьар са гафуникай ганвай мисалар-
ни са кIусни дегиш тавуна ганва.»
Макъаладин автордиз гьелени лезги алим-
дин фамилия Гайдаров ваъ, Гьайдаров
тирди чизвач. Гьа гафаргандикай хабар
хьанайтIа ва чIал чиз тиртIа аквадай хьи,
анал «Гайдарован редакциядихъди» ваъ,
«Р.Гьайдарован редакциядик кваз» кхьенва.
Бес чна ганвай лезги гафар гьана авай лезги
гафарихъ галаз сад тахьана масад хьана
кIанзавайди тирни? Мисалар дуьзбур ятIа,
вучиз дегишарна кIанзава? Гзаф мисалар
дегишарна ганвайди акунвай хьтин туш
макъаладин автордиз. Кьве ктабни вилик
туна гекъигнайтIа, чIала авач ла гьана
кхьенвай «коллегия», «коллектив», «коло-
ния», «комбинезон», «комитет», «ко -
миссия», «комсомол», «конвейер», «кон-

гресс» хьтин цIудралди гафар вичи лугь-
узвай словардани гьатнавайди адаз хъсандиз
аквадай. Чна анжах «кар» гафуниз алава яз
18, «кицI» гафуниз 12, «килигун» гафуниз
11, «кака», «кас», «кек», «киф» гафарин гьа-
радаз 5 мисал гъанвайди, санал къачурла,
«К» гьарфунилай къвезвай гафариз 130-
далай гзаф цIийи мисалар гъанвайдини
кьатIанвач Аламвиди. Адаз гьакIни чна га -
фаргандик Р.Гьайдарован редакциядик кваз
акъатай словарда авачир «кабач», «какул»,
«калал», «калацI», «кашатI», «квати»,
«квет», «келте», «кшкав», «ктIал», «ктIац»,
«кукунтIах», «кукуф», «кутIа», «куьлягь»,
«кчав», «кыдав» хьтин 300-елай гзаф асул
лезги гафар кутунвайдини акунвач. 

Икьван делилар вилериз такур
Аламвиди гафарганда «цIуру» гаф гьатна-
вач лагьана ктабдик рехне кутазва. Ана тек
са «цIуру» гаф ваъ, са бязи маса гафарни
гьатнавач. Ихьтин гьалар вири гафарганриз
хасди я.  Гьа вичи мисал яз гъизвай, 1966-
йисуз чап хьайи «Лезги чIаланни урус
чIалан словардани» (туькIуьрайбур Б.Та -
либов ва М.Гьажиев я) вишералди лезги
гафар гьатнавач. 

Вичивай гафарган туькIуьрнавай кса-
рин тIварар кьаз тежезвай «Аламдин»
редакторди гьич тахьайтIа ктабдин
«Гьахьун» чIук кIелнайтIа, адаз аквадай
хьи, кIватIал туь кIуьрдайла чна 1950-йиса-
лай инихъ акъатнавай цIудралди гафарган-
рикай менфят къачунва. Сифте яз чи гафар-
ганда 2 агъзурдав агакьна цIийи ва нугъат-
рин гафар гьатнава. ГьакI ктабда 1998-2014-
йисара «Са  мур дин» кIвалахдарри халкьди-
вай кIватI навай, сифте яз «Гафалаг» рубри-
кадик кваз газетда чап авур 4 агъзур кьван
гафарни ганва.

Алай йисан 6-майдиз гафаргандин Ба -
куда кьиле фейи презентациядиз Азер -
байжан Республикадин Президентдин
аппаратдин, са шумуд институтдин веки-
лар, алимар, чIалан пешекарар, журнали-
стар ва кIелдайбур атанвай. Ацукьдай чкаяр
амачиз са кьадар инсанар кIвачIел акъвазна-
вай. Гзаф гурлуз кьиле фейи мярекатдал
вирибуру (Аламвидилай гъейри) гафарган-
дин хъсан терефрикай лагьана, адаз лайих-
лу къимет гана. Республикадин телеканал-
ри, 20-дав агакьна газетри тедбирдикай
малуматар гана, гафарган тарифарна.
Гьайиф хьи, Аламвидиз кьве академикди ва
са илимрин докторди рецензия ганвай ктаб-
дин хъсан са жигьетни акунач. Вич мяре-
катдин иштиракчи яз анал лагьай гафар ван
тахьайдай кьун анжах пехилвилин лишан я.
Мярекатдал гаф гайила Аламвиди вуч
рахадатIа тийижиз вич «мухалифат» (чIехи
паюниз акси гьерекатар ийизвайди) я лагь-
ана. Яраб ам низ «мухалифат» ятIа? Анал
ктабдикай веревирдер ийизвай, анаг «муха-
лифатдин» чка тирни? Чи халкьдихъ «муха-
лифатар» авайди яни?

Макъаладикай икьван. Гила «Аламдиз»
вуч кIанзаватIа лугьун. 2012-йисуз журнал-
дин сад лагьай нумра акъатайла чна газетда
адан коллективдиз агалкьунар тIалабнай.
Ингье са журналист кьванни авачир и
редакцияди акъудзавай журналдин лезги
чIал акурла чахъ къалабулух акатна. Чи
тIвар-ван авай шаир Арбен Къардаша
гьахълу яз журналдин 2013-йисан сад лагь-
ай нумрадиз акъудай вичин «Аламдин» ула-
мар» макъалада калурнай хьи, са бязи ма -
къалаяр хуьруьн нугъатрал (месела,
стIурвияр рахадай чIалал) кхьенва. «Хайи
хуьруьн нугъат ширин жеда, амма кхьизвай
касди эдебиятдин чIалаз гьуьрметна кIанда.
Журнал вири лезгияр патал акъудзавайди яз
хьайила, вири гъавурда акьадай рекьер
хкяна кIанда.» - кхьенай шаирди.

Тек са лезги чIалал ваъ, азербайжан ва
урус чIаларал гузвай макъалаярни чIалан
гъалатIар кваз акъатзавай. Гьавиляй чна,
вичи куьмек тIалаб авурдалай кьулухъ,
Аламвидихъ галаз «Самур» газетдин редак-
цияда суьгьбетна, жуван куьмекар теклиф-
на: «Маса халкьарин векилрин гъиле гьа-
тайла талгьурай хьи, лезгийри чIалан
гъалатIар квай агъуз еридин журнал акъуд-
зава. Макъалаяр гьихьтинбур гудатIа квез
чида, чун редакциядин крарик акахьдач,
анжах куьн рази ятIа чна а макъалаяр гьа -
къисуздаказ гъалатIар дуьзарна квев вах-
кун, ахпа журналдиз акъуд.» Аламви рази
хьана. Амма вучиз ятIани ам чав ахгатнач,
гьатда инал-анал «Самурдин» кIвалахдарри
чаз куьмек гузвач лугьуз хьана. Чна

куьтIнач, вахт атайла вичин гъалатI гъавур-
да такьуна жеч лагьана. Ингье акьунач.
Гуьгъуьнлай журналдин са бязи макъалай-
ра чи салаз къванер вегьена. Чна мадни
сабурлувал хвена. Ихьтин крар мийир
лагьанатIани, гъавурда акьунач…

2013-йисан эхирра «Алам» журналди
«Лезги поэзиядин антология» тIвар ганвай
ктаб чапдай акъудна ва ана чи руьгьдик
хкIурна. Белки дуьз рекьиз хкведи лагьана
чна и гъилера а ктабдикай макъала кхьена
сабурлувал хвена. Анжах Аламви дуьз ре -
кьиз хтанач. Акси яз, чи са кьадар авторар
чавай яргъаларна. Дагъустандани Россияда
чи чирхчирар авай кьван вири чкайриз физ,
«Самур» виляй вегьиз алахъна. Эвел чун
чIа лахъ хьанач. Амма са шумуд касди де -
лилралди хабар гайидалай кьулухъ чахъ лу -
гьудай гаф амукьнач. Гилани чна вад йисуз
зегьмет чIугуна арадал гъайи гафарганди-
кай ягьанатзава. Гьа инал са шумуд суал
къвезва: Аламви чал ни гьалдарзава? Ада
нин тапшуругъ кьилиз акъудзава? Адан
пата рив гвайбур вири чи куьгьне дустар тир
эхир. Ам вични журнал акъуддалди чи ре -
дакциядихъ галаз гур тир. Чун са-садан хи -
йир-шийиррихъ галай. Бес гила гьикI
хьана?

1992-йисалай чап жезвай «Самур» газет
эхиримжи 19 йисуз чна акъудзава. И йисара
чун гьамиша халкь агудиз, адан рикIяй тир
месэлаяр къарагъариз, чаз кхьизвай гьар са
касдиз, иллаки цIийи къуватар тир жегьил-
риз газетдин чинра гегьеншдиз чка гуз
алахъна, жегьил шаиррин шииррикай
туькIуьрнавай кIватIал чапдай акъудна. Бес
икьван гагьди анжах 13 нумра акъатнавай
«Аламди» къал кутадай, чун сад-садавай
къакъуддай рехъ вучиз кьунва? Чал къве-
далди вич «Самурдин» коллективдик квай,
гьакI ятIани газетдин 2012-йисан 18-март-
диз Бакудин Музыкадин Академиядин
чIехи залда гзаф гурлудаказ кьиле фейи 20
йисан юбилейдикай вичин журналда са
цIарни кхьин тавур Аламви къе вучиз
«къан-къан» лугьуз адал гьавалат хьанва?
Жуван халкьдин вилик-кьилик квайбуруз
гьуьрмет тийизвайвиляй, гъвечIи-чIехи
тийижирвиляй чун къе и къа авачни?

Вичиз са чIални бегьем тийижиз пеше-
кар журналистрин кхьинрикай ягьанатза-
вай Аламвиди фитнечивал тавуна, журнал
гъалатIар галачиз акъудуникай фагьум
авуртIа хъсан я. Журналдин чинал са гаф
гагь «культура» гагь «култура» хьиз кхьиз -
вай, «февраль», «сентябрь», «декабрь»
гафар хъуьтуьл лишан галаз, «апрель»,
«июль», «октябрь» а лишан галачиз гузвай
редакторди лезги чIала урус чIалай къачун-
вай гафар гьикI кхьизватIа хъсандиз чир-
рай. Гьеле и касдиз азербайжан чIалал
«лезги» гаф кхьизвай къайда чизвач.
Виликан йисара журналдин чинал «ləzgi»
хьиз ганвай гаф гила «lеzgi» хьиз кхьизва.
Ахьтин гафар ава хьи, «Аламди» 3 жуьре
кхьизва: Ахцегь, Ахцагь, Ахцех; муаллим,
маълим, малим; художник, чIугвар, расим;
сергьет, сяргьят, сергьят ва икI мад. Чеб
чIал вилик тухузвайбур хьиз къалуриз са
кьадар «цIийи» ибараярни арадал гъанва:
«расимвилин мектеб», «кIватIалдин пан»,
«ацIай сививди рахан», «геренриз экв ве -
гьен» ва мсб. Къедалди «гьукумат» гафу-
нин чкадал «девлет» кхьизва.
Орфографиядин къайдаяр чIурна «кIан»,
«дуьнья», «эцигун», «кIаник», «гуьгъуь-
най», «тежер», «яргъи», «хьайитIа» хьтин
гафар «кан», «дуьня», «эцегун», «кIанук»,
«чуьгъуьнай», «тижер», «йаргъи»,
«хьийтIа» хьиз къелемдиз къачузва. Икьван
татугайвилериз рехъ гузватIани са бязи
авторрин тIварарихъ «машгьур журна-
лист», «бажарагъ авай журналист», «худож-
ник, кхьираг, этнограф», «талант авай
шаир» хьтин гафарни гилигзава. Илимдин
чIалал идаз графомания лугьуда, яни кхьи-
рагвилин алакьунар авачиз кхьираг жез
кIанзавай руьгьдин нахушвал. 

Мисал яз ганвай гъалатIар чна винелай,
инлай-анлай къалурнавайбур я. Мад вуч
лугьун? Чавай Аламвидиз анжах са меслят
гуз жеда, са нин ятIани кIвалахдик рехне
кутадалди, эвел жува а кардин кIан-пун
хъсандиз чира. Герек тир чирвилер авачиз
макъалаяр кхьена жуван савадсузвал къа-
лурмир. ГьакIни никай ягьанатзаватIа
хъсандиз фагьум ая.

«САМУР»

ВАЗ ВУЧ КIАНЗАВА, «АЛАМ»?

Вичелай кар алакь
тийидайди цаварай

рахада.

Лезги халкьдин 
мисал

Къуръан жагъанва
И йи -
к ъ а  р а
Анг лия -
да 1300 йис
ин   лай вилик
гъи  -лин ха -
т I а  р а л  д и
кхьенвай къа-
дим Къу ръан
ж а г ъ а н в а .
К т а б д а й  
ак ваз вайвал,

ам куьчарнавай кас Ме гьа мед пайгъамбардихъ галаз
таниш тир. И гъилин хатIарин ктаб 1920-йисуз
Бирменгендин университетдин ктабханадиз ганвай-
ди Иракьдай тир тарихчи Алфонс Минкъан я.

Алатай йисуз Германиядин Тюбинген универси-
тетдин ктабханадай Къуръандин гъилин хатIаралди
кхьенвай мад са къадим фрагмент жагъанай.
Пешекарри лугьузвайвал, и гъилин хатIарин ктаб
632-йисуз куьчарнавайди я.

Пара жезва
Виликан

С С С Р - д и н
р е с п у бл и -
к а й р а й
к I в а л а ху н
п а т а л
Ро с с и я д и з
ф и з ва й бу -
рун кьадар
йис-санди-
вай пара
жезва. Алай
в а х т у н д а
ина гьа республикайрай атанвай 10 миллионни
126 агъзурдалай гзаф инсанри кIвалахзава.
Виридалайни гзаф инсанар Уьз бекистандай атан-
ва. Ина абурун кьадар 2 миллионни 150 агъзурдав
агакьзава. Кьвед лагьай чка Украинади кьазва.
Алай вахтунда и уьлкведин 1 миллионни 601 агъ-
зурдалай гзаф ватандашри Россияда кIвалахиз
чпин хизанар хуьзва. Идалай гъейри Россияда
Украинадин 1 миллиондилай гзаф катна атанвай
агьалиярни ава. Сиягьда вад лагьай чка
Азербайжанди кьазва. Исятда чи республикадин
552 агъзурни 593 ватандашди Россияда
кIвалахзава.

Юбилейдин йис
Алай йис Хач -

мазин юби -
 лейдин йис я.
ЦIи ра йон теш-
кил хьайи 85
йис тамам жез -
ва. Гьавиляй
ина абадвилин-
ни эцигунрин
крар югъ-къан -
дивай йигинар-
зава. Эхи рим -

жи са йисан къене 8 агъзурдав агакьна агьа лийри
менфят къачузвай 10 километрдин яргъивиле
Къусарчай-Пиркъулиуба-ЦIийи Гьаят автомобилдин
рехъ кардик кутуна. Къаражажек, Гуьдекли ва Агъа
Зейид хуьрериз газ чIугуна. Гила Чылгъыр,

Къадимали къишлах, Къалагъан ва Гьажикъур -
бануба хуьрериз газ чIугвазва.

Исятда Хачмаз шегьердин цин ва канализа-
циядин система цIийи кьилелай туькIуьрзава.
И кар патал Гуьлалан хуьряй шегьер галайнихъ
турбаяр ялзава. Меркезда цIийи  эцигунар туху-
зва. Са гафуналди, Хачмазикай кьисайра авай
хьтин шегьер авун патал вири жуьредин алахъ-

унар ийизва.

ЦIийивилер
www.samurpress.net

Milli bazarlar yaradılacaq
Azərbaycan

Rusiyanın Mos-
kva, Sankt-Pe -
ter  burq və digər
re  g ionlar ında
milli kənd təsər -
rüfatı mər kəz -
ləri yarat mağı
plan laş dı rır. Bu -
nunla bağ lı
Rusiyanan Re -
gi onal İnkişaf Nazirliyi ilə birgə məsləhətləşmələr
aparılmaqdadır. Hazırda Rusiyanın Azərbaycan
mallarına olan tələbatı bir neçə dəfə artıb və
ölkəmizin milli sahibkarlarının şimal qonşumuza
meyvə-tərəvəz və digər məhsullar göndərməsi
üçün əlverişli şərait yaranıb. Azərbaycanlı
fermerlərin istehsal etdikləri məhsulların daha
asan və koordinasiya olunmuş şəkildə rus
bazarlarına çıxarılması üçün qarşı tərəfin istəyi ilə
satış mərkəzləri təşkil olunacaq.

Hazırda Rusiyada fəaliyyət göstərən
bazarlardan fərqli olaraq yaradılacaq yeni satış
mərkəzləri hər iki ölkənin birgə müəssisəsi olacaq.

Kitab sərgi-yarmarkası
keçiriləcək

Sentyabr ın
16-dan 18-
dək Mədə -
niy  yət və Tu -
rizm Nazir li -
yinin dəstəyi,
Bakı Şəhər
Mə də niyyət
və Tu rizm
İ d a     r ə  s i n i n
( B Ş M T İ )

təşkilatçılığı ilə Əl Oyunları İdman Sarayında IV
Bakı Beynəlxalq kitab sərgi-yarmarkası təşkil
olunacaq.

BŞMTİ-nin mətbuat xidmətindən bildirilib ki,
əhalinin asudə vaxtını səmərəli keçirməsi,
cəmiyyətdə mütaliənin təbliği, mütaliə
vərdişlərinin inkişaf etdirilməsi, kitabxanalara
ictimai marağın artırılması məqsədilə keçiriləcək
IV Bakı Beynəlxalq kitab sərgi-yarmarkası
çərçivəsində idarənin şəbəkəsinə daxil olan
M.Ə.Sabir adına şəhər kütləvi kitabxanası da
müxtəlif sərgilər təşkil edəcək.

Təbii qaz verilmişdir
Bu gün -

lərdə Za qa -
tala rayonu -
nun Oy ta la,
Paşan, Ma -
 qov, Voy  tala
və Yolayrıc
kəndlər inə
ilk dəfə ola -
raq təbii qa -
zın veril -
məsi münasibəti ilə tədbirlər keçirilmişdir.
Tədbirlərdə rayon İcra Hakimiyyətinin və
“Azəriqaz” İstehsalat Birliyinin təmsilçiləri,

ictimaiyyət nümayəndələri iştirak etmişlər.
Bildirilmişdir ki, ümumilikdə 1184 abonenti
olan kəndlərin qazlaşdırılması üçün birpilləli
sistem əsasında 61755 metr uzunluğunda
müxtəlif diametrli metal borularla daşıyıcı və
məhəllədaxili qaz xətləri çəkilmiş, 1184 ədəd
sayğac və fərdi tənzimləyici quraşdırılmışdır.

(Əvvəli qəzetin 23 aprel 2015-ci il tarixli
sayında)

Yeni hökumətə dəstək verməsinə,
yoxsullara əl tutmasına, heç bir müqavimət
göstərmədən varidatlarından əl çəkmələrinə
baxmayaraq, bir sıra imkanlı adamların
sürgünə göndərilməsindən Sovet dövlətinin
düşmənləri məharətlə istifadə edir, əhalini
iğtişaşa qaldırırdılar. İğtişaşçılar Küre
dairəsində də xeyli tərəfdar tapmış, hətta
silahlı dəstələr yaradaraq dövlət idarələrinə
basqınlar edirdilər. Tezliklə Aliskender bu
dəstələrlə mübarizə aparmaq üçün mərkəzdən
gizli tapşırıq aldı.

Gizli tapşırıq
Dağıstan Vilayət Partiya Komitəsindən

daxil olan məktubda deyilirdi: “Son
vaxtlar Dağıstanın müxtəlif bölgələrində
Sovet hakimiyyətinə qarşı qiyamlar və
gizli silahlı dəstələr təşkil olunur. Əksər
dəstələrə ağqvardiyaçı zabitlər rəhbərlik
edir. Məqsəd bu dəstələri birləşdirərək
daha iri silahlı qruplaşmalar yaratmaq,
hökumətə qarşı mütəşəkkil mübarizə
aparmaqdır. Sovet hakimiyyətindən narazı
ünsürlər həvəslə belə dəstələrə qoşulur və
başqalarını da cəlb edirlər. Bolşevizm
əleyhinə birləşənlər getdikcə daha
təhlükəli qüvvəyə çevrilir. Təhlükəni
aradan qaldırmaq üçün bölgələrdəki silahlı
dəstələr tezliklə ləğv edilməlidir. Onlara
qarşı hökümətə sadiq təbəqədən dəstələr
yaratmaq lazımdır. Yerlərə əsgəri qüvvələr
göndərmək imkanı olmadığına görə
rəhbərlik etdiyiniz dairədə bu işin təşkili və
düşmənlərin tezliklə darmadağın edilməsi
birbaşa sizə həvalə olunur.” (Bax: ЦГА
ДАССР. Ф.34 р.
Оп.4.Д.38.).

O vaxt Küre
dai rəsində iki si -
lahlı dəstə yaradıl -
mışdı. Birinci dəstə
daha təhlükəli idi.
Оnun başçısı vax -
tilə çar ordusunda
qulluq etmiş Şah -
mər dan bəy idi. O,
ətrafına 200-dən
çox silahlı toplamışdı. İkinci dəstəyə qaçaq
Şafi başçılıq edirdi. O, öz dəstəsinə 120
adam cəlb etmişdi. Şah-mərdan bəyin
dəstəsində hərbi təlim görmüş və Sovet
hökumətini yıxmaq üçün canından
keçməyə hazır adamlar daha çox idi. Onlar
təkcə dövlət idarələrinə basqın etməklə,
bolşevikləri öldürməklə ki-fayətlənmir,
yerli əhalini də talayırdılar. Bununla da
yeni hökumətin əhalini müdafiə etməyə
qadir olmadığını sübuta yetirməyə
çalışırdılar. 

Hər iki dəstənin qonşu dairələrdəki
silahlılarla əlaqələri var idi. Hətta bəzən
birgə əməliyyatlar keçirir, bəzi nahiyələrdə
hakimiyyəti devirirdilər. Bu cür mü-
təşəkkil qüvvələrə qarşı döyüşmək üçün
xüsusi hazırlıq lazım idi. Aliskender bu
məqsədlə xüsusi qrup yaratdı. Həmin qrup
həm silah əldə etməli, həm də kəndlilərə
bu silahla davranmağı öyrətməli idi. Bu
səbəbdən məktubun alınmasından iki
ayadək keçməsinə baxmayaraq, antisovet
ünsürlərə qarşı mübarizə bir qədər ləngidi.
Mərkəzin onu tələsdirməsinə baxmayaraq,
Aliskender hazırlığı tam başa çatdırmamış
mübarizəyə girişmədi. Onun gənclərdən
ibarət 400 nəfərlik dəstəsi döyüşə hazır
olanda əməliyyata özü rəhbərlik etdi.

Uğurlu əməliyyat
Aliskenderin planına görə silahlı

dəstələr ayrı-ayrılıqda deyil, eyni vaxtda
məhv edilməli idi. Onların birləşməsinə
yol vermək olmazdı. Ona görə də iki dəstə
yaratdı. 250 nəfərlik dəstəyə özü, 150

nəfərlik dəstəyə köməkçisi rəhbərlik etdi.
Şahmərdan bəylə döyüşmək üçün
Aliskender əlverişli vaxt seçib qəfil zərbə
endirməyi qərara aldı. Mayın axırlarında
əlverişli şərait yarandı. Havalar isti-
ləşdiyinə görə aran kəndlərini soyub
dağlara çəkilmək istəyən Şahmərdan bəy
öz dəstəsi ilə Samur çayının kənarındakı
kiçik düzənlikdə dincəlməyi qərara aldı.
Burada iki çıxış var idi. Biri çaya tərəf
uzanan yol, o biri dağlara qalxan cığır.
Şahmərdan bəyin başı istirahətə qarışanda
Aliskenderin adamları hər iki çıxışı
bağladılar. Burada gecələmək qərarına
gəlməklə Şahmərdan bəy ikinci
ehtiyatsızlığa yol verdi. Aliskenderin
dəstəsi səhər açılmağa az qalmış, silahlılar
yuxudan ayılmamış onlara qəfil hucum
etdi. Xeyli canlı qüvvə itirən Şahmərdan
bəy sağ qalanlarla dağlara çəkilmək istədi.
Atlara minib irəli cumanda dəstə güclü
atəşə tuş gəldi. Cığırın tutulduğunu görən
Şahmərdan bəy atının başını əsas yola tərəf
çevirdi. Lakin burada da atəşlə üzləşib
xeyli adamını itirdi. Bir neçə saatlıq
atışmadan sonra bəyin dəstəsi yarı oldu.
Buna baxmayaraq, təslim olmayıb çayı
keçmək istədi. Bu, çox təhlükəli idi, çünki
çay gür axırdı, sel adamları apara bilərdi.
Nədənsə bəziləri bunun fərqinə varmadan
həmin yolu seçdi. Ancaq bir azdan
dalğaların əlindən qurtula bilməyib
həmişəlik suda qərq oldular.

Dəstədə 50-60 adam qalanda Şah-
mərdan bəyə xəbərdarlıq edildi ki, təslim
olsun. O, razılaşmadı. Hətta bəzi silahlılar
Aliskender tərəfə keçmək istəyəndə onları
arxadan vurdu. Bu, dəstədə pis qarşılandı.

Bir neçə nəfər etiraz edib, qarışıqlıq
düşəndə Aliskenderin dəstəsi silahlıları
mühasirəyə aldı. Vəziyyətdən çıxış yolu
tapmayan Şahmərdan bəy tapançası ilə
özünü vurdu. Bunu görən onun tərəfdarları
dərhal silahı yerə qoydular.

Bundan sonra Aliskenderin dəstəsindən
50 nəfər qaçaq Şafi ilə döyüşənlərə
köməyə getdi. Orada da silahlıların
vəziyyəti yaxşı deyildi. Onlar xeyli itki
verdikləri üçün geri çəkilmək istəyirdilər.
Lakin Aliskenderin adamları buna imkan
vermədilər və sağ qalan 40 nəfəri
mühasirəyə alıb zərərsizləşdirdilər. Silahlı
dəstələrin ləğv edilməsi ilə əlaqədar Küre
dairəsində həyata keçirilən uğurlu
əməliyyat sonralar bütün dairələr üçün
nümunə oldu.

Qətiyyəti və cəsarəti ilə seçilən, xalqın
gələcəyi uğrunda mübarizə aparan
A.Alqadarskinin başqa sahələrdə də
xidmətləri az olmamışdı. Məsələn, mədəni
irsin qorunub saxlanmasında və inkişaf
etdirilməsində.

Mədəni irsin  keşiyində
1922-ci ildə N.Samurskinin təşəbbüsü

ilə Dağıstan hökuməti milli folklor
nümunələrinin toplanması və nəşr
olunmasından ötrü xüsusi qərar qəbul etdi.
(Bax: “Coветский Дагестан.” 1922, 17
февраля). İki il sonra, aprel ayında
“Coветский Дагестан” qəzetinin
yazdığına görə bu sahədə Küre dairəsi
xüsusilə fərqlənirdi. A.Alqadarskinin təşkil
etdiyi peşəkarlardan ibarət tədqiqatçılar

qrupu iki il ərzində dairənin ayrı-ayrı
bölgələrində əhalidən 10 minədək bayatı,
200 nağıl, 800 lətifə, 600 tapmaca, 30
rəvayət, 2 minədək atalar sözü toplamışdı.
Bundan əlavə Küre dairəsində Dağıstanda
ilk dəfə olaraq etnoqrafik ansambl
yaradıldı. Sonralar bir jurnalın yazdığı
kimi, Aliskenderin təşəbbüsü ilə S.Stalski
adına ikinci belə ansambl 1936-cı ildə
Dərbənddə yaradıldı və həmin kollektiv
böyük uğurlar qazandı. (Bax: Народное
творчество, N1. Махачкала, 1937.
С.62).

A.Alqadarskinin ən böyük xid-
mətlərindən biri də xalçaçılığın inkişaf
etdirilməsi ilə bağlıdır. Onu buna
ruhlandıran dostu və silahdaşı Najmudin
Samurskinin yeni vəzifəyə, Dağıstan
Vilayət Partiya Komitəsinin birinci katibi
vəzifəsinə təyin edilməsi olur. Aliskender
bir neçə dəfə N.Samurskinin qəbulunda
olur və xalçaçılığın inkişaf etdirilməsi mə-

sələsini onunla mü-
zakirə edir. Nəticədə
N.Samurski SSRİ hö-
kuməti qarşısında mə-
sələ qaldırır. Buna mü-
vafiq olaraq SSRİ Xalq
Komissarları Soveti
1934-cu ilin avqustun
8-də Dağıstanda xal-
çaçılığı inkişaf etdir-
məklə bağlı qərar qəbul
edir və xalça
emala txanalar ın ın

tikintisindən ötrü respublikaya 100 min
manat pul ayırır. (Bax: ЦГА ДАССР. Ф.
178р. Оп.12.Д.6, л.10.). Həmin qərardan
sonra Küre dairəsində 5 xalçaçılıq
emalatxanası yaradılır və yüzlərlə insan
işlə təmin olunur.

Aliskenderin daha bir xidməti məşhur
ləzgi şairi Süleyman Stalskiyə göstərdiyi
qayğı ilə bağlıdır. İlk dəfə məhz o,
Süleymanın nadir istedad sahibi olduğunu
müəyyənləşdirmiş, şairi bütün vergilərdən
azad etmişdi. Eyni zamanda ilk dəfə
Stalskinin şeirlərini qələmə almış,
sistemləşdirmiş və rus dilinə tərcümə
edərək bütün ölkə oxucularına çatdırmışdı.
Onun 1916-1934-cü illərdə yazılmış
“S.Stalskinin aforizmləri” adlı irihəcmli
əlyazması hazırda arxivdə saxlanır. (Bax:
Гусейн Гусейнов. Гасан Алкадари.
Махачкала, 2014. С.301.).

Vətən və xalq qarşısındakı əvəzsiz
xidmətlərinə baxmayaraq, repressiya
qurbanı olan N.Samurski 1937-ci ildə həbs
olunandan sonra onun silahdaşları da
cəzaya məhkum edildilər. Həmin dövrdə
Dağıstanda hakimiyyəti ələ keçirən
millətçi qüvvələr vətənə sədaqətlə xidmət
edən onlarca tanınmış ləzgiyə divan tutdu-
lar. 1937-ci ilin sonunda sürgünə
göndərilən A.Alqadarski 1943-cü ildə
həbsxanada dünyasını dəyişdi.

Müzəffər MƏLIKMƏMMƏDOV

BÖYÜK İSTEDAD SAHİBİ
Məşhur ləzgilər haqqında bilmədiklərimiz

Çalış öz xalqının

işinә yara,
Geysin әmәlindәn

dünya zәrxara.

Nizami Gәncәvi

www.samurpress.net



4 22288..0077..22001155

й
,

о
з
е
-

Алай йисан 29-июлдиз Дагъустан
Республикадин Ахцегь райондин Луткун хуьре
«Лезги сес -2015» тIвар алаз сад лагьай маний-
рин фестиваль кьиле фида. Лезги манидин
дережа хкажун, маничийрин арадай виридалай-
ни хъсан ван авайбур ва манияр пешекарвилел-
ди тамамарзавайбур хкягъун патал арадал гъи-
дай акъажунрик 16-40 яшарин инсанар акатда. 

Жюридик тIвар-ван авай вокалист Селим
Аллагьяров ва харусенятдин маса сейли веки-
лар ква. Гьикьван вахт я фестивалдиз гьазурви-
лер акваз. Чна чи халкьдин харусенят хуьн ва
вилик тухун патал арадиз гъизвай и акъажунриз
чIехи агалкьунар тIалабзава. Чи сегьнейриз
лайихлу маничияр акъатдайдак муд кутазва.

Айнур БАЙБУЛАТОВА

МАНИДИ ЭВЕРЗАВА

Чи къелемдин дуст Бейбала Ня метован 60
йис хьанва ла г  ьай ла чIал ахъ хьанач чун. Ву чиз
ла гьай тIа и къе ни къи  лихрин, чи на да им мил и
хъвер авай, ин санриз хъсан  вилер авун ви чин ри -
кIин къаст тир, кIва лахдин юлдашрин, къун-
шийрин, дустарин, хизандин рикI алай ам вичин
яшдилай гзаф жегьил яз аквада.

Чи журналист дустарин кьула Бейбала

Няметовахъ вичин чка ава. 1955-йисан 1-август-
диз КцIар райондин Ясаб хуьре дидедиз хьайи
Бейбала Муьрселан хва Няметованни уьмуьр-
дин гзаф йисар «Коммунист», гилан
«Азербайжан» чапханадихъ галаз алакъалу я.
Ам ина кIвалахзавайбуруз вичинбурухъ ялдай
инсан хьиз чида.  Кьвед лагьайди, ам пара хъсан
къунши я. Гьам вич, гьамни адан уьмуьрдин
юлдаш Ханбажи умун инсанар я. Абурун пуд
руш –  Вефа, Севинж ва Сабина тек са иерви-
лелди ваъ, гьакIни акьулливилелди тафаватлу я. 

Бейбала Няметован кьетIенвилерикай садни
ам кьакьан руьгьдин инсан хьунухь я. ИкI
хьаначиртIа, адавай ара датIана 40 йисуз
«Бакинский рабочий» хьтин Азербайжандин
тIвар-ван авай печатдин органда кIвалахиз
жечир. Ина чара-чара везифайрал кIвалахай ада
эхиримжи Яргъал йисара жавабдар секретарви-
лин везифа кьилиз акъудзава. Журналистриз им
редакциядин виридалайни четин ва жавабдар
кIвалах тирди хъсандиз чида. Газетдин акунар,
ана гьи материалар гьи жуьреда, гьи макъалаяр
гежел вегьин тавуна чапна кIанзаватIа жавабдар
секретарди гьялда. 16 йисуз и кар кьиле тухуз
алакьзавай кас, шаксуз, халисан пешекар я.

Бейбала чаз мукьваларнавай мадни са жи -
гьет ава. «Самур» газет кIвачел акьалдай 1997-
1998-йисара чи гъиликай кьур, чаз четинвилер
арадай акъудиз куьмек гайи инсан я ам. 

Азербайжандин прессадин 140-йисан юби-
лейдихъ авсиятда Президентдин указдалди адаз
«Лайихлу медениятдин кIвалахдар» гьуьрмет-
дин тIвар гана лагьай хабарди чаз гзафни-гзаф
хвеши авуна. Авайвал лагьайтIа, Бейбала
Няметов идалайни чIехи тIварариз лайихлу
инсан я. Вичин рикIин къастарин михьивилелди
чешнелу тир и дамах гвачир инсан, чи чIехи
дуст Бейбала Няметов барка ийизва чна. Адаз
чандин сагъвал, рикIин шадвал, хизандин бахт-
лувал ва мадни чIехи агалкьунар тIалабзава.

«САМУР» газетдин коллектив

ЧИ БАРКА
İyulun 1-5-də Azərbaycanın qədim

sənət və mədəniyyət mərkəzlərindən
olan Şəkidə “İpək Yolu” VI Bey -
nəlxalq musiqi festivalı кеçirilmişdir.
Azərbaycan Bəstəkarlar İttifa qının,
Bakı Beynəlxalq Multikul turalizm
Mərkəzinin və Şəki Şəhər İcra
Hakimiyyətinin birgə təşki lat çı lığı,
Mədəniyyət və Turizm Nazir liyinin
dəstəyi ilə keçirilən festivalda bir sıra
xarici ölkələrin, eləcə də Azər baycanın
tanınmış musiqi kollek tivləri, o
cümlədən ölkəmizin azsaylı xalqlarının
ansamblları iştirak etmiş lər. 

Beş gün davam edən festivalda ra -
yon sakinləri və qonaqlar Yaponiyanın
“Kamiqata Sumiyoşi Kai” musiqi an -
sam blının,  Türküyənin Çukurova
Döv   lət Simfonik Orkestrinin,  Pol -
şanın “Ac-cello Duo” musiqi ansam -
blının konsert proqramlarını dinləmək
imkanı qazanmışlar. 

İyulun 3-də Şəkinin vizit vərəqi
sayılan “Karvansaray” Azərbaycanın
azsaylı xalqlarının xor, mahnı və rəqs
kollektivlərinin  ixtiyarına verilmişdir.

Onların musiqi folklorunun, mərasim -
lərinin, mahnı və rəqslərinin nümayişi
şəkililərdə və xarici qonaqlarda böyük

maraq doğurmuşdur. Bu, festivalın ən
bö yük və yaddaqalan hadisəsi olmuş -
dur.  Ləzgilər, talışlar, kürdlər, tatlar,
axıska türkləri, ruslar, avarlar, udilər,
ingiloylar, saxurlar və tatarlar maraqlı
proqramla çıxış etmişlər. 

“Suvar” Ləzgi Mahnı və Rəqs An -
samb lının çıxışı həmişəki kimi yad -
daqalan olmuşdur. Rəşad İbrahimov,
Cavahir Abdulova, Cəmilə Zalova,
Ro za Hacımuradova və Elvina Hey -

dərovanın ifasında səslənən “Dağ -
lılar” mahnısı və ləzgi xalq mahnı -
larından ibarət popurilər gurultulu
alqışlarla müşayiət olunmuşdur. “Su -
var”ın rəqs ansamblının məftunları isə
gənc qızların və oğlanların ifasında
coş  qun ləzgi rəqslərini yaxından iz -
ləmək imkanı qazanmışlar. 

Bir sözlə, respublikamızın ayrı-
ayrı xalqlarının musiqi kollektivləri, o
cümlədən “Suvar” festivala xüsusi
yaraşıq vermişdir. 

Nurəddin ALXASOV

FESTİVALDA LӘZGİ MUSİQİSİ SӘSLӘNDİ

Ви мехъерик
Тухудайла, кIаниди вун,
Мехъерикай хкудмир зун.
Тавуна гьич кагьулвилер,
Аквада за гьазурвилер. 

Хьурай лугьуз иер кьиса,
Ваз вишни са цуьк гъида за.
Вилер шехьиз, п1узар хъуьрез,
Къведа руш зун ви шад мелез. 

Ви чамраз хъел атайт1ани,
Ада ви рехъ ат1айтIани,
Рик1е аваз гъамни суза,
Ваз кьуьл ийиз эверда за.

Чун кьвед санал акур чIавуз,
Кьуьл ийиз кам къачур чIавуз,
Гьейран хьана мугьманар чал,
Шумудалай алахьда звал:

"Ибур кьведни кьадайбур тир,
Сифте ширин рахайбур тир".
Агь, килигда пашмандиз чаз.
И кар залан жедачни ваз?

Вилин накъвар тежез илив,
Вун хъфида чамран кьилив.
Мад вуч ийин, сагъ хьурай вун,
Жуван чамраз рагъ хьурай вун.

Азиз дагълар
Азиз дагълар, ваз акунай виш тIалар,
Дявед чIавуз чи дидейри эх авур. 
Азиз дагълар, ваз акунай аялар, 
Вичин хайи бубадин пак чин такур. 

Ваз килигиз, ишез шумуд етимди 
КIуь накъварин селлер гъанай вилерай.
Вун рикlеваз шумудни са итимди, 
Женгера тур вегьеначир гъилерай. 

Азиз дагълар, вун паталди дяведиз
Агъзурралди  фена жегьил лезгияр. 
Чи уьлкве гьич кьун тавурай завалди,
Таквадайвал чаз экъичай ивияр. 

Азиз дагълар, хва фидай югъ дяведиз 
Мад садрани чи дидейриз такурай! 
Дяве кlани инсандин рикl, я Аллагь,
Ам дидедин руфунамаз пад хьурай. 

Ви кьакьанвал, ви такабур акурла, 
Аял вахтар хкведа хьи рикlел зи.
Лугьуда за даим дуьа авурла: 
Етим аял тахьурай гьич чилел чи!

Дегиш хьанва
Папа хьрак фу чразмач, 
Эвелан хьиз гам хразмач, 

Кьеб  эч1ягъдай свас аквазмач, 
Дегиш хьанва дуьнья михьиз,
Адан крар женни эхиз?

Къе ришветрихъ авач кьадар, 
Пул гвачирдаз дуьнья я дар,
Фасикьрини ийиз куп1ар, 
Дегиш хьанва дуьнья михьиз,
Адан крар женни эхиз?

Катзава эл к1валахдикай,  
Дуст кьунава ялтахдикай, 
"Фекьи" хьанва алчахдикай, 
Дегиш хьанва дуьнья михьиз, 
Адан крар женни эхиз?

Лап "акьуллу" хьанва жегьил, 
Залан кардал  вегьизмач гъил,
Маса гузва гъилевай чил, 
Дегиш хьанва дуьнья михьиз, 
Адан крар женни эхиз?

Садбуру къар акъудиз хъваз, 
Садбур ава кьатIар ч1угваз, 
Акъваз женни и кар акваз?
Дегиш хьанва дуьнья михьиз, 
Адан крар женни эхиз?

Владик, вун санал акъваз, 
Фагьум ая жува-жуваз,
Вуч хьанват1а чизвачни ваз? 
Дегиш хьанва дуьнья михьиз, 
Адан крар жезмач эхиз.

БУЛАХДА ЯД АВА

Владик БАТМАНОВ

Алай йисан мартдин вацра Москвада кьиле фейи лезгийрин  Яран сувариз
талукьарнавай концерт са кьадар  тафаватлуди хьанай. Концерт рикIиз чими,
жегьил са гадади лезги чIалалди тухузвай. Ада сегьнедив акI кьазвай хьи, на лугь-
уди, шумудни са йисара ихьтин мярекатрин кьиле хьанвайди я. Арада вичин шии-
рарни кIелзавай и гада гзафбурун рикIе ацукьнай. Вичихъ шаирвилин алакьунар,
гьакIни шиир фасагьатвилелди кIелдай бажарагъ авай  и гадади - Владик
Батманова вичин сифте ктаб пишкеш яз ракъурайла чаз гзафни-гзаф хвеши хьа-
най. Ингье ктабдиз акъуднавай шиирар мад гъилера газетда чап тавун патал ада-
вай редакциядиз вичин цIийи шиирар ракъурун тIалабнай чна. РикIе илгьам, гъиле
къелем, чанда цIай, руьгьда лезгивал авай и жегьилдин шиирри фикиррин къениви-
лелди чи фикир желбнай, «и булахда яд ава» лагьана фикирнай чна.

I995-йисуз Мегьарамдхуьруьн райондин Хуьрелрин хуьре дидедиз хьайи
Батманов Владик Нафиран хци ина юкьван мектеб акьалтIарнава. Алай вахтунда
Дагъустандин Гьукуматдин Универ си тетдин Дагъустандин филологиядин
факультетда кIелзава. 2012-йисуз адан "Билбил" тIвар алай ктаб басма хьанва.
Чна жегьил шаирдиз мадни чIехи агалкьунар тIалабзава!



Япония гьукуматди «Векьерин пунар ва
инсандин хатасузвал» программадик кваз КцIар
районда са шумуд проект кьилиз акъуднава. И
йикъара ихьтин проектрикай яз райондин Ясаб
хуьруьз къалин тамарай 13 километрдин яргъи-
виле гунгаррив хъвадай яд гъанва. Вичин къи-
мет 103 агъзур доллар тир проектдив кьадайвал,
хуьре 50 тон яд кьадай цин гьамбархана ва кьве
яд пайдай чка эцигнава. Ина мад кьве булах
гуьнгуьна хтунва. Гила хуьре абурун кьадар 37-
дав агакьнава.

Ясабдал цIийи цин система кардик кутадай
мярекатда Япониядин Азербайжанда авай посол
Цугуо Такагьашиди ва райондин чIехибуру
иштиракна. Хуьруьн агьалийри и къайгъудар -
виляй абуруз чпин разивал къалурна.

Вафа НЯМЕТОВА

Чи тарихдин тIимил чирнавай чинри-
кай сад XIX виш йисуз ва XX виш йисан
эвелра халкьдин кьула чирвилерни
кIвенкIвечи фикирар чукIурунин месэла я.
А чIавара чахъ и месэладихъ галаз мукь-
увай машгъул хьайи Къазанфарбег
Зулфикъаров, Гьуьсейн бег Смугъулски,
Гьасан эфенди Алкьвадари, Рагьимбег
Абасэфендиев, Башир Султанов, Режеб
Амирханов, Кьасумхуьруьн Султан,
Абдулгьай Жалилов, Шагьрузат Султа -
нова, Али Искендер Алкьвадарски,
Абужа фер Мамедов, Гьажибег Гьа жибегов
хьтин камалэгьлияр авай.

Заз Абужафер Мамедовакай са кьве
цIийи делил гъиз кIанзава. 1880-йисуз
Кьасумхуьре дидедиз хьайи ва 1934-йисуз
ина вичин дуьнья дегишарай А.Мамедов
халкьдин кьула чирвилерни кIвенкIвечи
фикирар чукIуруник, гьакIни диндин
тушир мектебар арадал гъуник чIехи пай
кутур кас я. Адакай рахадайла саки вири
авторри Абу жа феран анжах 1911-йисуз

Тифлисда чапдай акъатай «Куьре чIалан
элифарни. ахпа гвяниз кIелдай жуз» ктаб
мисал яз къалурда. Са гафни авачиз, им
гзаф къиметлу, чи чIалан тарихда Усларан
алфавитдалди туькIуьрнавай пуд лагьай
ктаб я. Ина аялриз дидед чIал чирун патал
жуьреба-жуьре темайрай кIелдай материа-
лар, тапшуругъар, суалар, абурун жавабар,
махар, гьикаяяр, мискIалар, бубайрин
мисалар ганва.

Абужафераз дидед чIал хьиз, урус,
туьрк, араб чIаларни хъсандиз чидай. Ада
гьатда а чIаларай са бязи шаиррин шии-
рарни лезги чIалаз элкъуьрнай.
Абужафера и шиирар санал кIватIна чап-
диз гьазурнай ва Тифлисда авай
Къафкъаздин Чирвилерин Округдив вуга-
най. Амма вучиз ятIани ктаб чап хьанач.
Идалай гъейри А.Мамедова алфавитни
туькIуьрнай. Гьайиф хьи, и ктабдизни экв
акунач.

Ара датIана халкьдин кьула чирвилер-
ни кIвенкIвечи фикирар чукIурай
Абдужаферан къедалди гзафбуруз хабар
авачир мад са ктабдикай лугьуз кIанзава.
Садбуру 1911-йисал къведалди адан кта-
бар акъатайди туш лугьузва. Им дуьз
фикир туш. 1905-йисуз адан лезги чIалал
«Курани шерифдин  кене зикир авунавай
канин муьжуьд пейгъамбардин ахвалайар
йа» тIвар ганвай ктаб чапдай акъатнава.
Тифлисда басма хьайи и кIватIал Усларан
алфавитдалди кхьенва. Ина Къуръанда
тIварар кьунвай 28 пайгъамбардикай гьи-
каяяр гьатнава. Къаф къаздин Чирвилерин
Округдин чIехидан буйругъдалди чапна-
вай и ктабдикай са кьадар вахтунда дин-
дин тушир мектебрани менфят къачунай. 

Тамилла БЕКЕРОВА,
Дагъустан Республикадин 

Дербент шегьер,
муаллим

ЧИРВИЛЕР ЧУКIУРАЙ КЬЕГЬАЛ

Азербайжандин лезги газет
«Самур» кхьизвайбурун кьадар
къадим Къебеледа йис-сандивай

пара жезва. Дидед чIалал акъатзавай газет
чи намус я,  адаз дидед чIалан кябедиз
хьиз икрам авуна кIанзавайди я лугьузвай
ксар ина гьамиша хьайиди я. Къебеледин
тIвар-ван авай агъсакъал Баба Бабаева са
береда 200-далай гзаф кIелдайбуруз газет
кIанарнай. Ам рагьметдиз фейила агъса -
къал Садай Агьмедова и рекьяй редакция-
диз куьмек ганай. 

Абуру цайи къени тумари къени цIирер
гузва. И кардив жегьиларни агатзава.
Бакуда институтда кIелдай йисара
«Самурдив» мукьувай агатай Мансур
Менсимова Къебеледиз хтайлани редак-
циядихъ галаз алакъаяр хвена, цIудралди
кIелдайбур газетдив агудна. 

И баркаллу кар къе Къебеледин тIвар-
ван авай агъсакъал, духтур Шагьисмаил
Исмаилован регьбервилик кваз кьегьал
ксари давамарзава. «Самур» чи халкьдин
бармак я лугьузвай и къени къилихрин
касдин алахъунар себеб яз къе районда
лезги газет кхьенвайбурун кьадар 500-
далай алатнава.

Къебеледа «Самурдин» даях тир
Шагьисмаил Исмаилован кьилив и йикъ-
ара газетдихъ рикI кузвай са кьадар ксар
кIватI хьанвай. Лугьуз-хъуьрез алатай
мярекат газетдикай, ана физвай материал-
рикай, редакциядинни кIелдайбурун
алакъайрикай тир. Сифте абуру газетдин
чIехи дустар, рагьметлу Баба Бабаев,

Садай Агьмедов ва Физули Явер гьуьрмет-
далди рикIел хкана. 

КIел дайбур санал агатунин себеб 500
лагьай касди - райондин тIвар-ван авай ин -
женер Гьемзет Зейналова газет кхьин тир.
Идахъ авсиятда Ш.Исмаилова адаз кьилди
бахшиш гана ва редакциядин тIварцIелай
касдиз разивал къалурна. 501 лагьай
кIелдайди элдин сеняткар, хъенчIин къа-

парин устIар Вакъиф Зейналов хьана.
Мярекат куьтягь жедалди мадни 13 касди
«Самур» кхьена.

Жегьилар газетдив агудзавай  Мансур
Менсимоваз, аялриз дидедин чIал ри -
кIивай кIанарзавай, лезги чIалал шиирар
кхьизвай Айтекин Бабаевадиз разивал къа-
лурна. Мярекатдал рахай  райондин
вилик-кьилик квай ксарикай Гьуьммет
Уьзбегова, Эсед Эмирфетова, Назим Зек -
риеева, Илдырым Мирзелиева, Элхан

Шейдаева,  Шакир Женнетова, Руслан
Мамедова, Назим Рагьманова ва масабуру
газетдихъ авсиятда чпин фикирар лагьана,
ам хвена кIанзавайди малумарна. Мяре -
катдиз дишегьлиярни атанвай. Гуьлейфе
Исмаилова Гьемзелидай, муаллимар Ме -
лагьет Гьуьсейнова, Рена Гьажиева ва
Ругьизер Алиева са кьил Камарвандай
атанвай. РикI шадардай кар ам я хьи, къе

райондин тIвар-ван
авай духтуррин, мек-
тебдин директоррин,
муаллимрин, инже-
неррин, гьакIни адет-
дин инсанрин арада
газетдихъ рикI куз -
вайбур пара хьанва.
Абурукай Зия Ба баев,
Бехтияр Алия ров, На -
дир Насрул лаев,
Эмир  хан Бурзу ев,
Азер Жаферов, Тегь -

ран Мусаев, Вуь -
сал Месимов,
Желил Се фер -
чинов, Элгьед дин
Женнетов, Жа ван -
шир Исмаилов
Муьр  сед дин Аб -
д у  р а  г ь м а н о в ,
Нес   реддин Эми -
ров, Вукъар Ис -
маилов, Ил къар

Исмаилов, Жа мал Ресулов хьтин «Са -
мурдал» рикI алай инсанрин тIва рар кьаз
жеда. КIелдайбурув газет вахтунда ага -
кьаруник Жуьм  шуьд Расу лова, Насруллагь
Къужаева, Элбрус Ибрагьимова, Ве йис
Бабашова ва масабуру чIехи пай кутазва.

Мярекатдин вахтунда «Самур» газет-
дин редакциядихъ галаз телефондин
алакъа хвейи, вичин рикIин гафар лагьана,
адан кIвалахдарриз чIехи агалкьунар
тIалаб авур Шагьисмаил Исмаилова
кIелдайбурун тIварцIелай редакциядин
коллективдив вичин барка агакьарна.

Гьа юкъуз къебелевияр Шагьисмаил
духтурдин мад са алакьунин шагьид
хьана. Лезги шаиррин шиирар акьван
фасагьатлувилелди кIелна хьи, ада.

Эхь, кIелдайбур кIватI хьанвай чка
гъвечIи тиртIани ана авайбурун рикIер
гегьенш  тир.

Къериб ГЬУЬСЕЙНОВ

КЪЕБЕЛЕВИЙРИ «САМУР» КХЬИЗВА
АБУРУН КЬАДАР 500-ДАЛАЙ АЛАТНА

Türkiyənin Balıkesir Dağıstanlılar Kül -
tür və Yardımlaşma Dərnəyinin hər il
keçirdiyi toplantılara bu ilin  mayın 31-də

bir yenisi də əlavə olundu. "Ləzgi gecəsi"
adlandırılan həmin  məclis olduqca səmimi
və yaddaqalan oldu,  Bir neçə siyasi parti -

yanın vəkillərinin,
Balıkesir Bələdiyyə Baş -
kanlığının və bir sıra
cəmiyyətlərin nüma -
yəndələrinin iştirak etdi -
yi, bir çoxlarının gül
çələngləri yollayıb uğur -
lar arzuladıqları gecə
unudulmaz anlarla yadda
qaldı.

Dərnək başkanı Cevdet
Yıldız ləzgi xalqının zən -
gin mədəniyyətini, adət-
ənənələrini yada saldı,

ana dilini qoru mağın vacibliyini qeyd etdi.
O, hər il keçirdikləri, Türki yənin müx təlif
bölgə lərində yaşayan ləzgilərin həvəs lə
qatıldığı "Afar günlə ri"nin əhəmiyyətini
vurğu layaraq, belə tədbirlərin gənc nəslın
tərbi yəsində böyük rol oynadığını bildirdi. 

Balıkesir Karesi Dərnəyi qru punun
nüma yiş etdirdiyi xalq oyunları, gənc rəq -
qasların coşqulu rəq sləri məclisə şən əhval-
ruhiyyə gətirdi. 

Gecədə nümayiş etdirilən S. Kəri -
 movanın sənədli-musiqili “Mənim doğma
elim” filmi qürbətdəki ləzgilərə vətən
həsrətli hisslər yaşatdı.

Abdullah QUBALI, 
Türkiyə, İzmir   

BALIKESIRDƏ LƏZGI GECƏSI ХУЬРУЬЗ ЯД ГЪАНА

Исмаиллы районда анжах иниз хас тир къай-
дада хкажзавай эцигунрин кьадар къвердавай
пара жезва. Гила «Шагь дагъ» карханадин
вилик, 17 сот тир чилерал «Сятдин майдан –
сеняткарвилин базар» эцигиз кIанзава.
Майдандин юкьвал шегьердин вири чкайрай
аквадай кьакьан сятдин минара хкажда, адан
патарив алишверишдин дараматар эцигда.
Гъилив раснавай ва цванвай затIар маса гун
патал кьилди туьквенар кардик кутада. ЦIийи
проектдив кьазвачир карханаяр шегьердин маса
чкайриз куьчарда.

ЦIийи проектар кьилиз акъудунихъ галаз
санал шегьердин абадвилеризни хъсандиз
фикир гузва. Исятда шегьердин 7 куьчедиз
асфальт цазва. Кьиляй-кьилди къацу тир шегьер
эхиримжи йисара лугьуз тежадай кьван дегиш
хьанва. ЦIийи эцигунри адан иервал генани
артухарзава.

Мурад ХАЛИКЬОВ

САНАНИ АВАЧИР ЭЦИГУН

Гатфарин рикIин муркIар цIу -
рурдай са гуьлуьшан югъ алукь-
навай. ТIебиатди туьмер тагай са
чIиб чилни тунвачир. Дагъларани

дерейра, чуьллерани тамара гьар кам,
гьар пIипI лугьуз тежедай кьван иер нава-
ра гьатнавай. Гьавадин шагьвар ка кахьай
гьуьмеди инсанрин рикIин дегьнейра
къат канвай гьиссерал звал гъизвай. 

Ахъа дакIардай капун юкьвал алайд
хьиз аквазвай Шагь дагъдин жив алай
кукIушриз килигиз, кIваливай, магьледи-
вай кьил къакъудна яргъариз, тIебиатдин
къужахдиз физ кIанз рикIи чалухзавай зи.
Эверзавай заз иервилери. Эхь, эхиз хьанач
завай, тухвана зун кIвачери. Камарван
хуьруьн вини кьиле, дагъдин синел, лу -
гьуз тежедай хьтин иер са чкадал лабар
вегьенвай, вичин тарифар вири Къебе -
ледиз чкIанвай СиратIил муькъуьн патав
гьикI атана акъатнатIани чир хьанач заз.
Муькъвелай а пата экIяй хьанвай яйлах -
рин лугьуз тежер кьван иервилери эвер
гузвай заз. Ингье дагъдин хушдай тIуз
физвай са чIиб кьван гьяркьуь тир Си -
ратIил муьгъ лугьудай и сал жигъирдай
фин гьар касдин гьунар туш. Адан са пад
дагъдин гьайбатлу кьвал, муькуь пад
вичин агъа кьил таквадай  дерин кIам я.
Ингье СиратIил муькъвелай элячIна муь-
куь патаз акъатайла тIебиатдин ахьтин
аку нар ахъа жезва хьи, абуру рекьин
четин вилерни кичIевилер гьасятда ри -
кIелай ракъурда.

А пата вун дагъдин цуькверин никIиз
аватда. Лацу, хъипи, вили, яру цуькверин
иервал акуна пагь атIуда ви. Къушарин
манийри, чепелукьрин, шумудни са жуь-
редин пепейрин лув гуни, чIигъичIигърин
гьараюни гуьгьуьл ачухарда.

Кьакьан, хкатай  раг галайнихъ фена
зун. Ина арандай яйлахдиз акъатзавай ла -
пагар кIватI хьанвай. Абурун ванери инин
секинвал чIурзавай. Агъзурдалай гзаф
хипериз кьве чубанди аявалзавай. Сад
яшлу кас, муькуьди жегьил, цIару гада
тир. Яшлу касди зун акун кумазни мукьув
атана, сивик хъвер кваз танишвал гана: 

– Салам алейкум, духтур. Вун атуй,
рагъ атуй. Ваз зун чир хьаначни? Кьве йис
инлай вилик вуна зун кьиникьикай 
куьтягьнай.

ИкI лагьана чубанди вичин чIехи, ракь
хьтин кIеви гъил яргъи авуна зи гъил
чуькьвена. Заз и кьакьан буйдин, гьяркьуь
къуьнерин, ракъини бегьем канвай, чина
мили хъвер авай кас чир хьана:

– Алейксалам, Усбат, им вун яни?
ГьикI я вун? Кефер-гьалар гьикI я? КIва -
лер-къар, хизанар хъсан яни? Машаллагь,
якIа-чIарчIе ава вун, – лагьана за. И иер
суйдин чубандихъ Къебеледа чIехи гьуьр-
мет авай. Ягь-намус хуьдай, гьалалвилел-
ди фу недай ам тIвар-ван авай, тежрибалу
чубан тир.

– Аллагь рази хьурай. Вири хъсан я,
аквазва ман ваз, зун кIвачел ала, – лагьана
хъуьрена чубан. Ахпа вичин къвалал алай
жегьил гада къалурна хълагьна: –
Садирахъ галаз санал лапагар а патаз акъу -
диз кIанзава чаз.

«ЦIарак» лакIаб алай Садира «мее»
ацалтна гьарайиз, ванер кьуд патаз
чкIанвай хипер муьгъ галайнихъ гьалза-
вай. Садиран звер-галтугуниз, гьарай-эве-
руниз килиг тавуна, гьайванар квелинз-
квелинз, заланз-заланз СиратIил муьгъ
галайнихъ физвай. Виликай къвезмай
четинвилер аян хьанвай жеди хипериз.

СиратIил муькъуьн капашдин юкь
кьван тир сал рехъ къалурна чубандивай
хабар кьуна за: 

– Я Усбат, икьван дар жигъирдилай
хипер гьикI алатрай? Абур кIамуз ават-
дачни? 

– Исятда аквада ваз абур гьикI
алатдатIа, – лагьана вичелай рази яз жаваб
гана касди. Ахпа къалин спелриз звер
гана, Садираз вилербур авуна.

Абурун гуьгъуьна аваз фейила виле-
ралди акур карди мягьтеларна зун. Им
гафаривди лугьуз тежедай хьтин аламат-
дин кар тир. Жигъирдин кIам галай пата
цIудав агакьна кицIер сад садав агатна
чилел ярх хьанвай. Ингье им гьакIан ярх
хьун тушир. Къамбайри жерг яна чан
алай пару туькIуьрнавай. Садан кьил муь-
куьдан далудал алай абуру муькъвелай
алатзавай хипер кIамуз аватуникай хуьз -
вай. Хипер лагьайтIа, сад-сад «муькъвел»
хкаж жез, регьятдиз а патахъ алатзавай.
Кис хьана, нефес къенез ялна, хипер
къада-баладикай хуьзвай къамбайрин и
къайгъударвал са куьнивни гекъигиз

жечир. Хатадиз хур гана, суьруьдин таъ-
сиб чIугвазвай и Аллагьдин гьайванри
вилерал нагъв гъанай зи.

Садлагьана са гурцIулдин анцIдин
ванци чи фикир желбнай. И лацу, иер
квати са шумуд вацран шараг тир. КIамуз
килигиз, инихъ-анихъ чукурзавай адак
къалабулух квайди гьасятда чир жезвай.  

– Бес и гурцIул вучиз кицIерихъ галаз
авач? – хабар кьуна за чубандивай.

– Ам аранда ханва, дагълар сад лагьай
гъилер я акваз, – лагьана жаваб гана
Усбата.

ГурцIул сакIани секин жезвачир.
ТIурутIум акатнавайди хьиз гагь вилик,
гагьни кьулухъ чукурзавай. За Усбатан
гафарикай веревирдзавай. «Аранда, яни
дагъда хуникай кицIиз вуч ава кьван?
КицI кицI тушни?»

Муькъвелай сад-сад элячIзавай хипер
вилерив хуьзвай зи рикIелай са геренди-
лай и гурцIул алатна. Ингье са кьадар вах-
тундилай гурцIул садлагьана фена
Усбатан вилик ярх хьана: тIимил амай кас-
дин кIвачерик акатиз. Идакай вичихъ хъел
акатай ада кIвач чилел гьалчун кумазни
кицI чкадилай хкадар хьана. Бегьем кичIе
хьайи кватидик зурзун акатнавай. Азим
чIавалди ам яргъалай килигиз акъвазна.

Са герендилай къетненбур тикрар
хъхьа на. ГурцIул мадни Усбатан вилик ярх
хьана. И гъилера вичик экъи хъел акатай
касди кицIин кьамукай кьуна ам кIамуз
гадарна. Им са ялце, вил мичIна ахъайдай
легьзеда хьана. Зай гьарай акъатна.

– Вуна вуч авуна? – лагьана пагь
атIанваз жузуна за чубандивай.

Ада секинз жаваб гана:
– За кицIин кичI алудна. – ИкI лагьана

ам кьулухъ квай лапагар гьализ эгечIна.
«Им аку! ГурцIул кIамуз гадарна, вичин
гьич чIарни юза хьанач. Идаз рикI авайди
тушни?» Дерин дередиз килигиз вере-
вирдзавай за. 

КIамуз вегьей кицIин ван акъатзама-
чир. Са азим чIавалди ам ахкунач. «Яраб
кьена жал»? – лагьана гьайиф чIугвазвай
за. Кьвед-пуд вацран гурцIул акьван иер
тир хьи, адан язух къвезвай заз. Икьван
кьакьандай а дегьне кIамуз аватайди сагъ
амукьдайдан вуж чIалахъ жедай?

Вил илисна кIамун къерехдилай агъа -
низ килигзавай за. Ингье валарикай
галкIиз, са гужуналди винел акьахзавай
гурцIул акурла хвешила гьарай акъатнай
зай. Са герендилай ам СиратIил муькъуьн
патав гвай. ГурцIул хиперин гуьгъуьна
гьатна, жигъирдилай алатайла акьван регь-
ят хьанай хьи заз. 

Лапагар, абурун гуьгъуьна аваз кицIер
муькуь патаз элячIна. Са герендилай
зунни элячIна СиратIил муькъвелай.
Усбат вилералди хуьзвай за. Адан
Шарвилидин хьтин кьакьан буйдиз,
гьяркьуь къуьнериз, ракъини кана чIу -
лаварнавай чиниз килигиз, и кьегьал кас-
дикай веревирдзавай. Кьуьд-гад хуьруьн
лапагриз аявалзавай, къай, чим, гар, марф
талана датIана чуьллера авай, элдин мал
вичин вилин нинияр хьиз хуьзвай, эвез-
дай лап тIимил мажиб къачузвай адан
чIулав вилерай марифат, абурлувал, ми -
хьивал чкIизвай. ТIебиатдин къужахда
йикъар, варцар, йисар рекье твазвай, са
герен ял ягъидай мажал авачиз, чими мес,
жими хуьрек бегьем таквазвай Усбатан
тIеби атдал гзафни-гзаф рикI хьун садазни
сир тушир. Кьакьан дагъларал, и кьил а
кьил таквадай генг яйлахрал, абурун иер-
вилерал ашукь тир и кас четинвилери
лиги марнавайтIани, адахъ аялдин хьтин
хъуьтуьл рикI авайди виридаз хьиз зазни
хъсандиз чидай.

Камарванвийриз адан ихталатрихъ яб
акализ пара кIандай. А ихтилатрай и кас-
дин четинвилерани дарвилера фейи
уьмуьрдин ктабдин чарар сад-сад кIелиз
жедай. Хуьруьнбуру гаф тIатIана яб акал-
дай адахъ, и ихтилатар чпин рикIиз
кужумдай. Абур са геренда вири хуьруьз,
анайни къунши хуьрериз чкIидай.

Ибур чизвайвиляй за Усбат вилеривди
хуьзвай. Адан кьил ахъа хьун, ам ял ягъун
патал ацукьун гуьзлемишзавай за.

За вич галайнихъ килигзавайди кьа -
тIайла Усбат тахсирлудаказ хъуьрена.

– Духтур, хийир яни, вун яйлахриз
гьикI хьана экъечIнава? – жузуна ада.

– ГьакI, тIебиатдихъ дарих хьанвай зун.

– Са герен ял ягъидани?
– Хъсан жедай.
Чи буйдив къвезвай агъзур жуьредин

цуьквер кIвачив ярхарна абурун винел
ацукьна чун. Кьилел жив алай кьакьан
дагъларин ценерив экIя хьанвай и яйлах
акьван иер, гьава акьван михьи тир хьи…

Чавай 10-15 кам анихъ къетне Усбата
дередиз гадарай гурцIулдихъ галаз 
къугъвазвай Садир къалурна касди лагьана:

– Ваз «ЦIарак» чир хьанани?
– Заз ам чидач хьи.
– ГьикI чидач? Ам Садир я ман,

Изетуллагьан гада.
– Жеч гьа! Ам чIулав чIарар авай лацу

якIарин гада тир эхир.
–Эхь, гьакI тир. Алатай йисуз гьа и

береда адан кьилел мусибат атана.
– Вуч мусибат? 
– Гьа ихьтин гуьлуьшан са юкъуз чна

лапагар дагъдин хушдиз акъуднавай.
Садлагьана гьава чIур хьана, цав цифери
кьуна. Цавунни чилин ара атIана. Ахпа
хар къвана. Йикъа цIудра гьава дегиш
жедай сувар я ман. Цаварин гугрумрин
ванци япар биши ийизвай. Ахьтин
цIайлапанар ягъазвай хьи, на лугьуди, чил
алугариз кIанзавай. Чанда кичI гьатнавай
хипери кьил квадарнавай. Ван ацалтна
иниз-аниз катзавай абур чавай сакIани
санал кIватIиз жезвачир. ЦIайлапанди са
шумуд хеб япа алугарна. Хипер яйлахдай
гъуз акI физвай хьи, чи чанда кичI гьатна-
вай. Яйлахдин агъа кьил дерин дере тир.
Лапагрин вилик пад хуьз тахьайтIа, абур
гьа дередиз аватун мумкин тир.

Зани Садира са зулумдалди хиперин
кьил муькуь патахъ элкъуьрнай. Хар атIай
вад декьикьадилай рагъ акъатайла чна
регьятдиз нефес къачунай. Галатна гьал-
дай фенвай чаз ял ягъидай мажал авачир.
Иниз-аниз чкIанвай хипер санал кIватIна
кIанзавай. Чна гьайванар дерейрай, тепей-
рай, кьваларин кьулухъай кIватIайла няни
хьанвай. Са хупI яд хъвадай, са кап фу
недай мажал тахьай чахъ кIвачел акъваз-
дай аман амачир. Ингье хипер гьисаб
тавунмаз чавай ял ягъиз жедачир. Эхь,
гьисабна чна: 15 хеб кими тир. Иви чIур
хьанваз Садирахъ элкъвейла зун къах хьа-
най: гададин кьилин чIарар, рацIамарни
кIакIар цIайлапанди акI алугарнавай хьи,
иер гададикай гелни амачир. Зи пагь
атIанваз акурла Садирак къалабулух акат-
на. Ада шерзум хьана жузуна:

– Вуч хьана, Усбат халу?
И хабар адав гьикI агакьарин?

ЦIайлапанди гададин кьилел мусибат гъа-
йиди гададиз гьикI лугьун хьи, адан рикI
тIар тахьурай, лугьуз фикирзавай за.
КIвале гуьзгуьдиз килигайла кичIе тахьуй
лугьуз, эхирни за лагьана:

– Чан хва, ви чIарар цIайлапанди алу-
гарнава. 

Гъил кьилел тухвайла гададай гьарай
акъатна. Адан къалин чIарарин гелни ама-
чир. Шел кткай гададиз рикI-дуркIун гана за:

– Кьил твайдай хьуй, я хва, са вацран
къене чIар хкведи. Дагълара вуж я ваз
килигзавайди.

Авайвал лагьайтIа, фикирдай мажал
авачир чахъ. Са кап фу тIуьна хиперик
къекъвез фена кIанзавай. МичIи хьайила
абур жагъурун четин жедай.

Гьа юкъуз кIвачяй акъуд тавур пIипI
тунач чна. Муькуь юкъузни чи къекъуьн-
ри хийир ганач. Гьа икI, цIуд югъни алат-
на, анжах чаз квахьай хипер жагъанач
хьи, жагъанач. 15 хеб, на лугьуди, чили
хъуьткьуьннавай. Зунни Садир акьван
пашман хьанвай хьи, яргъи юкъуз садай-
ни гаф акъатзавачир. 15 хеб квахьнава
лагьай гаф мецел гьикI гъида?
ЦIайлапанди ягъай хиперин цIивиндиз
элкъвей жендекар субут хьиз къалуриз
жеда. Бес квахьай 15 хеб? Куьне шишер
яна тIуьнвайди я лу гьудачни ксари? Им
тIимил тир хьиз, чIарар, рацIамар, кIакIар
цIайлапанди алугарнавай Садирни акваз
рикI тIар жезвай зи. Хиперихъ галаз
ЧIарба лугьудай са кицIни квахьнавай.
Адакай лагьайтIа, чна гьич фикирни ийи-
звачир, вучиз лагьайтIа кицIерин гьисаб
тухуз вайди авачир.

ЦIусад лагьай юкъуз экуьнахъ яралай
ахварай аватай зи япарихъ цIугъдин хьтин
са ван галукьна. Гьинай ятIани, яргъай
къвезвай и ванци зи кьарай атIана. Инихъ-
анихъ килигна, дерин дередин кьилив
атайла и ван тикрар хъхьана: кицIин
зайиф анцIдин ван тир им. Са герендилай

тикрар хъхьайла, ван дередин кIамай
къвезвайдан гъавурда акьуна зун. Ам
ЧIарбадин ван тир. Валарикай, тарарикай
кьаз-кьаз са гужалди дередиз эвичIайла,
зун жуван вилерин чIалахъ хьанач.
Квахьай 15 хипе дередин кIама авай тIула
сагъ-саламатдиз векь незвай. ЧIарбади
лагьайтIа, абур хуьзвай. Гишила кицI 
акьван зайиф хьанвай хьи, адан анцIдин
ван цIугъдиз элкъвезвай. ЦIуд юкъуз
хипер саламатдиз  хвенвай и къамбадин
вафалувили захъ шел кутунвай. Чан хуь-
никай фикир тавуна вичин буржи эхирдал
кьван кьилиз акъуднавай ам халисан
кьегьалдиз ухшар тир.

Ихтилат кьилиз акъудай Усбат чиле-
лай къарагъна Садирахъ галаз лапагар
къарагъариз эгечIна. Зи рикIел лагьайтIа,
къанницIуд йис инлай вилик жуван виле-
ралди акур са кар хтана. 

Чи райондин чубанар патал гзаф
четин йис тир. Са гьи ятIани азар кткан-
вай кIелер са кьиликай телеф жезвай.
Ибур тIимил тирди хьиз, хъуьтIуьни гзаф
тади гузвай, алафар бегьем авачир.
Фермайрик чуьнуьхгумбатIар ктканва
лугьуз чубанрал шак гъизвайбурни авай.

Чун – са шумуд касдикай туькIуьр -
навай комиссия «Газ 69» машинда аваз
чубанрикай хабар куьн патал райондай
хъишлахриз рекье гьатнай. РикI чIу -
лавардай чIимел югъ тир. Машинди
элягъиз-къахчудалди гьалдай фейи чун
нисинихъ хъишлахдиз агакьнай. Са пуна-
дин вилик тандал кьелечI перем гьалсна-
вай, шалвар алачир, кIвачер кьецIил, кьуд-
вад яшарин гадани зурба са кицI алай.
Аялдин гъиле винел шур гуьцIнавай са
хъвехъ фу авай. Къаюкай хъуьхъвер
къекъифнавай аялди са гъилив вичин
авахьзавай нер михьзавай, муькуь гъилив
фаз кIас ягъизвай. Гагь-гагь цуквал 
акъвазна кицIин гардан кьуна адазни фу
гузвай. КицIини факай пад алудиз незвай.
Пунадай яхунвиляй кIарабар хкатнавай са
къари къецел экъечIнай. 

– Чубанар гьинва? – лагьана хабар
кьунай чна.

– Хипер гваз фенва.
– Инра вуч хабарар ава?
– Вуч хабарар жеда кьван? Гишила

хипери чпин сар незва, – агь чIугунай къа-
риди.

Эхь, ем гьат тавур гишин хипери чпин
сар недайди зазни ван хьанай.

– Кьенвай кIелер авани?
– Эхь, агъа дегьедин къвалал кIватI -

нава лешер. 
Ветеринарриз кьенвай кIелерикай сад

тукIуна адан хукуниз килига лагьана ра -
йондай тапшуругъ ганвай.  Кьиникьин
себеб вуч ятIа, абур гишила кьенвани, я
тахьайтIа маса себеб авани, чирна
кIанзавай.

Ветеринарар – 40-45 яшарин кьве кас
дере галайнихъ, къариди лагьай дегьедин
патав рекье гьатнай. Зун къаридихъ галаз
ихтилатиз амукьнай. Са герендилай гьа-
рай къачуна кьулухъ зверзавай ветерина-
рар акуна мягьтел хьанай зун. Чи къан-
шардив агакьайла абуру цIугънай:

– Духтур, фад машиндиз акъах.
– Вуч хьанва, са гъавурда тур кван, –

гьарайнай за.
– Фад ката, анал къудуз хьанвай са

къамба ала. Ада чун неда.
– Жеч гьа! – Шак гъанай за абурун

гафарал. – Фена жуван вилералди кили-
гин кван къудуз хьанвай кицIиз, – лагьана
дегье галайнихъ фенай зун. Зи гуьгъуьна-
ваз ксари гьарайзавай:

– Вуна вучзава, духтур? Вун жуван
чандикай куьцIенвани? Пад-падда вун
кицIи. Элкъуьгъ кьулухъ.

За абурухъ яб акалначир. Чубандин
кицIерин вафалувиликай хабардар тирви-
ляй ана вуч хьанватIа вилералди акваз
кIанзавай.

Дегье чун алай чкадивай са километр
кьван яргъаз, дередин яхадал алай. Анив
агакьайла заз вуч акуртIа хъсан я? Са
къамба кицIи 25-30 кIелен лешерин къа-
равул чIугвазвай. Ништа, шумуд югъ
тиртIа кIелер кьена, ингье кицIи вичин
къуллугъ кьилиз акъудун давамзавай.
КицIин и вафалувал акур зун къагьарди
бамишнай.

Зи гуьгъуьна гьатна атай, кичIела
мукьув агатзавачир ветеринарар акурла
хъел хуьз хьаначир завай:

– Къудуз хьанвайди кицI туш, михьи
инсанрал шак гъизвайбур я. Ина кицIерни
са бязи инсанрилай ихтибарлу я. А куьне
къудуз я лугьузвай кицIи кIелер жанавур-
рикай хуьз ништа шумуд йикъар ятIа.
Абур кьенватIани вичин пост гадарзавач
«кьегьалди». 

Ксари регъуьла гафни хълагьначир.

Къелемдиз къачурди: Седакъет
КЕРИМОВА

КЪАМБАДИН АЛАМАТ
Къебеледин тIвар-ван авай духтур Шагьисмаил

Исмаилован рикI юзурдай ихтилат. Им 30 йис виликан
вакъиа я. ТIварар дегишарнава.



Хьана кьван, хьанач кьван  са
хан. Адаз вичин авайни-авачир
са хва акьван кlандай хьи,

аялдин рикlиз вуч кlан хьайитlа цlун-
ни-вацlун арада гъиз тадай гъилибан-
рив.  Имаратда маса аялар авачир,
магьледин аялрихъ галазни ам къугъ-
ваз  тадачир. Гьавиляй адан кар-кеспи
тlуьн-хъун тир. Фад-фад дакlарда
ацукьна рекьел ван алаз къугъвазвай
аялриз килигдай. 

Хандин хва къвердавай
яцlу жезвай. Кьарай текъвез
кьуд цлан арада уьмуьр гьал-
завай адан вилера хъверни
авачир. 

Эхирни хциз хвеши хьурай
лугьуз бубади адаз магьледин аялрихъ
галаз къугъвадай ихтияр гана. Ингье
пуд гъилибанни адан гуьгъуьна гьатна.

КIинтI-лаш къугъвазвай гадаяр
хандин хва мукьувай акурла пагь
атIана амукьна. Адаз чпихъ галаз
къугъваз кIанзава лагьайла аялриз
хвеши хьана. Багьа пекер алай  ам са
герендилай муькуь аялрихъ галаз
санал катиз-галтугиз  къугъвазвай.

Ингье къугъваз-къугъвазни са вуч
ятlани сарак кутазвай ада. Недай
затIар авай синияр гвай гъилибанарни
гада гьинихъ фейитlа, гьанихъ физвай.
Магьледин аялриз тIуьн теклиф авун
адан акьулдизни къвезвачир. 

Аялри  гьар хъуькъвекай вад гур -
цlул тух жедай хандин хцел «Ферчин»
лакlаб эцигнай. Аялар кlеви  дустар
хьанвай. Ферчин хандин хва тирди
саданни рикlел хквезмачир. Са кар
авай хьи,  адан иштагь дегиш жезва-
чир. Ара датIана  адан гъиле я цикlен,
я ругур вечрен як, яни тIунутI жедай.

Гьа икl, йикъар, варцар алатзавай.
Къарилай са къуз Ферчин аялрин

кьилив гъилибанар галачиз атана.

Адахъ хъел кваз акур дустари гьалар
хабар кьурла, ада агь аладарна ла -
гьана:

- Зун хъелна катнавайди я кlваляй.
- Вучиз, я Ферчин?
- Эхиз жезмач завай. Гьа сад хьтин

тlуьнар гьикьван неда? Йифди-югъди
вечрен шиш, гьерен шиш, къавурми-
шай къацра як, яру гъед, вацlун гъед,
гьуьлуьн гъед, са герендилай емишар.
Сивин дад квахьнава зи. Са куьнини
дад гузмач.

Гадади «дердер» ахъаюнивай аял -
рин сивяй яд авахьиз, руфунри кьур -
кьурзавай. Вирида гьа сакIа  фикирза-

вай: са юкъуз хьайитlани ада незвай
затIар нез хьанайтIа.

Хандин хци вичин ихтилат куьтя -
гьайла Живера адаз лагьана:

- Исятда ви сивин дад дегишарда чна.
- ГьикI?
- Аквада ваз. Гьей, Барка! - эверна

ада вичин гъвечlи стхадиз. Ахпа гада-
дин япал  са вуч ятlани кушкушна.

Барка кIвал галайнихъ фена. Са
герендилай ам са чанта-
ни гваз хтана. Живера
чанта адавай къачуна
анай са хьран фу акъуд-
на. И фал кьел алахна,
винелай хъсандаказ серг

алтадна. 
Ахпа фу кIар-кIарна аялриз пайна.

Абурукай са кIусни хандин гададал
гьалтна. Аялри иштагьдивди и фу акI
незвай хьи, адавайни акъвазиз хьанач.
Сергни фу акьван дадлу тир хьи, гада-
дивай вичин хвешивал хуьз тахьана
жузуна: 

- Живер, зун сакlани гъавурда
акьаз вач. И сергни-фахъ икьван вер -
цIивал гьинай я? 

- Бес ваз санал тIуьр фу ширин
жедайди чидачни? - жаваб гана
Живера. 

АЗИЗРИН Севда

Илим 
акьул дин экв я.

Лезги халкьдин
мисал

Мах

САНАЛ ТIУЬР ФУ

Кьве йис я Къебеле райондин Арзулла Регьимован
тIва рунихъ галай ЦIийи Дызахлы хуьруьн юкьван
мектебда и тIвар алай мярекатар кьиле физ. ЦIинин

мярекат Алина Бабаева, Тегьмине Камилова, Жале
Эмирасланова, Эф сане Хидирова ва Элназ Ашралиевади
санал лагьай «Дидедин  чIал» манидалди ачухарна. С.Ке ри -
мо вади вичин гафариз кхьей и маниди мярекатдиз халисан
лезги руьгь гъа на. Ахпа лезги чIалан муаллим Ай те  кин
Бабаевади шаир М.Меликмамедован «Зи бахтуниз акъатай
чIал» шиир кIелна. Идалай гуьгъуьниз ада викторина кьиле
тухун патал командайриз эверна. «Алпан» ва «Бубу» коман-

дайри чпин чкаяр кьуна. Аялри суалриз чIехи шан кьунивди
жаваб гуз  вай. Тургай Фер залиеван, Нурай Ал лагьвер -
диевадин, Ху раман Ягья ева дин, Сем ра Аслано вадин ва
масабурун гафунал туькIвей жа ваб ри вири гьейранарнай. 

Викторина кьилиз акъа   тайла аялри ши   ир рал, манийрал
илиг на. Гуьлчин Же лиловади Ш.Э. Му радован «Накьв ши -
рин я», Гуьлай Ал лагь вердиевади К.Келентерлидин
«Лезгидин руьгь квадарнач за», Гуь лай ва Айчин Аш -
ралиевайри М.Меликмамедован «Ва тан», Леман Манафова
ва Ханум Регь мановади С.Керимовадин «Лезги чIал»,
Нурай Аллагьвердиевади ва Гуьл нар Ашра лиевади

Э.Гуьла лие ван «Лезги чIал» шиирар фасагьатви-
лелди кIелна. Ламие Хасиевади, Жамале  Мутал -
либовади, Къумру  Къе   дировади чи халкьдин
манияр «Магьи Дилбер» ва «Перизада» рикI алаз
лагьана мярекатдик верцIи дад кутуна.
Эхирда мектебдин директор Мир земмед
Мирзелиева, заведиш Навруз Бабаева, муаллим-
рикай Рамиз Регьи мова, Феркъане Хасиевади,
Ресмийе Ма ме довади, Рауф Бай рамова ва ма са -
 буру мярекат арадал гъайи лезги чIа лан  муаллим
Айтекин Бабаевадиз ва хайи чIалал рикI алай
аялриз чпин разивал къалурна. Дидед чIал
кIанарун, ам вини дережадив агакьарунин карда
ихьтин мярекетрин роль чIехиди тирди къейдна. 

АЙГУЬН  ХИДИРОВА, 
Къебеле  райондин  ЦIийи  Дызахлы хуьруьн  

юкьван  мектебдин  муаллим

ДИДЕД ЧIАЛАН ЭКВ               

Кроссворд
1. Шикилдай аквазвай заридин тlвар. 2. Жими

затlар хуьдай къаб. 3. Салан недай хъач. 4. Хиял,
фагьум. 5.  Кицlин ва я верчерин кlвал. 6. Шиирда
тайин вахт арада аваз жедай сад хьтин дегишвал. 
7. Элжек. 8. Салан майва. 9. Кьилин чlарар кьве патал
пайзавай цlар. 10. Десте, кlеретl. 11. Гъуьруькай гьа-
зурдай хапlа. 12. Гъаларин кlватl. 13. Дуьгме. 
14. Кхьинра эцигдай цlар. 15. Цан цадай алат, куьтен.
16. Цlай квай цкlлам. 17. Кацерин жинсинин вагьши
гьайван. 18. Минерал къван. 19. Гичин. 20. Къаст,
ният. 21. Авур кlвалахдин гьакъи. 22. Гуьзелвал. 
23. Хашпара диндин къуллугъчи. 24. Китайдин кьи-
лин шегьер. 25. Печатдин орган. 26. Лезги кхьираг
Агьмедован тlвар. 27. Негь авунин гаф. 28. Нафт
хкудзавай чка. 29. Ширинлух. 30. Зарб авунин гьи-
сабрин жедвел. 

Туькlуьрайди: Куругъли КЪАЛАЖУХВИ

Алай йисан 27-майдиз Бакудин Славян
Университетда урус чIалаз талукьарнавай
VII республикадин Олимпиадада уфтан
хьайибур барка ийидай мярекат кьиле
фена. Россиядин Азербайжанда авай
посольстводи гьар йисуз тухузвай олим-
пиада и гъилера  Сергей Есенинан 120
йисан юбилейдиз талукьарнавай.
Олимпиада са шумуд хиляй республика-
дин 46 райондин 289 мектебда пуд вацран
къене кьиле тухванай. 

Азербайжандин халкьдин артист
Александра Никушинади тухвай мярекат-
дал чпихъ чIехи алакьунар авай аялар сегь-
недиз акъуднай. Абурукай сада зи фикир
вичихъ ялнай. Адакай заз мярекатдилай

вилик авур ихтилатрай малуматар агакьнай.
Вичихъ ораторвилин алакьунар авай и

гададихъ хъсан гележег ава лугьузвай сад-
буру. «И гада урус чIалал акьван фасагьат-
вилелди рахазва хьи, гьейран жеда вун.
Ада урус чIалал шиир кIелун са маса ала-
мат я»,- лугьуз гафарзавай жюридик квай
ксари. 

КцIар шегьердин 2-нумрадин юкьван
мектебдин VII синифда кIелзавай
Пиралиев Самир Элманан хци «Жегьил
оратор» номинациядай I чка кьунва лагьай
хабарди урус чlалан пешекарди хьиз зун
гзафни-гзаф шадарнай. Вучиз лагьайтlа
ихьтин алакьунар авай аялар чи гележег я. 

Самая КЕРИМОВА,
филологиядин илимрай 

философиядин доктор

САМИРАН
АГАЛКЬУНАР

“Azәrbaycan” nәşriyyatında çap olununmuşdur

- Буба, маса каналдиз килигин ман.
- Отец, давай переключим канал.
- Вучиз, чан руш? Заз хабарриз

килигиз кlанзава.
- Почему доченька? Я хочу посмот-

реть новости.
- Вучда вуна ахьтин хабаррикай?

Ара датIана дявейрикай, кикlизвай-
бурукай, са-сад рекьизвайбурукай
гузвай хабарар я ман.

- Зачем тебе такие новости? Везде
война, все ругаются, убивают друг-
друга.

- Ам дуьз я, хъсан са хабарни авач.
- Это точно, ни одной хорошей ново-

сти.
- Буба, чlехибуру вучиз дявеяр ийи-

звайди я?
- Отец, а почему взрослые воюют?

- Садбуру чилер къакъудун, муь-
куьбуру чпин ниятар кьилиз акъудун
паталди.

- Одни из-за территорий, другие за
идею.

- Дяведа авай аскеррин сад-садахъ
галаз чирхчирвал авани?

- А солдаты на войне  бывают  знако-
мы друг с другом?!

- Ваъ.
- Нет.

- АкI ятlа абуру чпиз тийижир
инсанар вучиз рекьизва?

- Тогда, почему они убивают тех, с
кем даже не знакомы?

-  Абурувай чпин командиррин
гафунай акъатиз жезвач. Бязи вахта-
ра душмандикай жуван чилер хвена
кlан жезва.

- Они не могут ослушаться своих
командиров. Иногда ведь  приходится
защищать свои земли от врага.

- Инсанриз чпин чилер бес жезвач-
ни? Дуьньяда виридаз бес жедай
кьван чилер ава эхир.

- А что, людям своих земель мало? На
земле ведь достаточно места для всех.

- Вири нефсиникай я. Инсандин
нефс ацlузвайди туш.

- Все от жадности. Человек -  суще-
ство ненасытное.

- Завай хьайитlа, кар идал алач.
- А я думаю, дело не в этом.

- Бес квел ала?
- А в  чем же?

- Хъел къвемир, кар алайбур ити-
мар я. Лагь кван, вуна къе жуван
хциз къугъвадай вуч къачуна?
Автомат. Алатай гьафтедани танк
къачунай. Вучиз?

- Ты не обижайся, но причина в муж-
чинах. Вот ты, например. Какую ты
сегодня купил своему сыну игрушку?
Автомат. А на прошлой неделе танк
подарил. Зачем?

- Ам гада я эхир!
- Ну, он же мальчик!

- Ам гада тирди дидедизни чизва,
ингье ада аялдиз ктаб къачуна.
КIелна акьуллу хьурай лугьуз.

- Мама тоже знает, что он мальчик,
только вот она купила ему книжку.
Чтобы читал и умнее становился.

- Ваз вуч лугьуз кlанзава?
- К чему ты клонишь? 

- Дявеяр тахьун патал аялри яракь-
рин къугъварганрихъ ваъ, ктабрихъ
ялна кIанзава. Дуьньяд крар дишегь-
лийри гуьнгуьна  хутадай  бере я.

- Чтобы не было войн, дети не в «вой-
нушки» должны  играть, а к книгам
тянуться.  Пора женщинам навести в
мире порядок.

-  Алакьда лугьузвани вуна?
-  Думаешь справятся?

- Вучиз алакьдач кьван?!  Дидейри
садрани дявейриз рехъ гудач.

- Почему не справятся?! Матери
никогда не допустят войн.

- Дуьз я чан руш. Веледар кIани
дидейри садрани къаларихъ ялдач.
Абуру датIана ислягьвилихъ ялда.

- Верно, дочка. Любящие матери не
могут хотеть войн, они всегда стре-
мятся к миру.

- Завай хьайитIа, дуьнья идара аву-
нин крар дишегьлийрал  ихтибарна
кIанзава. Вири дуьньяда ислягьвал
жеривал. 

- По-моему,  миром должны править
женщины. Ради мира во всем мире.

- Вуна цIи вад лагьай синиф куь-
тягьнавани?

- Ты ведь в этом году пятый класс
окончила?

- Эхь. Вуч хьана кьван?
- Да. А что?
- Са затIни, гьакI фикирди тухвана

зун…
- Так, ничего.  Просто задумался…

ТуькIуьрайди:
АЗИЗРИН Севда

ША, ЛЕЗГИ ЧIАЛАЛ РАХАН!
Ф и к и р д и  т у х в а н а  -  З а д у м а л с я

«СУВАР»У 
СКОРО 20 ЛЕТ

В начале  2016 года «Сувар»у исполнится 20 лет.
За 19 лет своего существования ансамбль  завоевал
большую любовь лезгинского народа,  музыкальное
искусство которого  с безграничной любовью пропа-
гандирует все эти годы.  

«Сувар» появился в 1996 году в городе Баку, и,  с
первых же дней доказал, что является исконно
народным коллективом. Лезгинский Ансамбль
Песни и Танца «Сувар» известен не только в
Азербайджане, но и далеко за его пределами. Он
снискал любовь и уважение истинных поклонников
лезгинского музыкального творчества. Десятки лез-
гинских парней и девушек  в разные времена были

участниками ансамбля.  Все, кто когда-либо  был
частью этого коллектива, по сей день считают его
родным домом. 

Сегодня «Сувар» - большая и дружная семья,
которая объединяет творческие силы лезгинской
молодежи.  Юбилей «Сувар»а безусловно станет боль-
шим праздником для всех тех, в чьей судьбе он сыграл
хоть маленькую роль. 

«Сувар»овцы! Дорогие мои! До юбилея остались
считанные месяцы. Где и как нам лучше отпраздно-
вать юбилей? Кто хочет принять участие в органи-
зационных делах? Какие у вас пожелания? У кого
какие идеи?  Это наш общий праздник, поэтому
важно мнение каждого.

Седагет КЕРИМОВА

Лезги ва Дагъустандин литера-
турайри ва музыкади вичин лайих-
лу векилрикай, чIехи сеняткарри-
кай сад квадарна. Вич 2010-йисуз
“Дагъустандин халкьдин артист”
гьуьрметдин тIварциз лайихлу
хьайи сейли шаир-композитор
Асеф Мегьман чи арада амач.

Дагъустандин искусствойрин
лайихлу деятель, лезгийрин
тIвар-ван авай композитор, шаир,
драматург ва прозаик Асеф
Мегьман 1930-йисан 18-апрелдиз
КцIар райондин ЭчIехуьре диде-
диз хьана. 1937-йисуз адан буба,
хуьруьн мектеб тешкилна ана

муаллимвал авур Мегьман
Абдуллаев “халкьдин душман”
хьиз къелемдиз гана,Сибирдиз
суьргуьн авурла хизан ругуд
аялдин диде Хаселеман ва чIехи
велед тир Чимназан хиве гьатнай

Уьмуьрди гьикьван басрухар
ганатIани, гьикьван кIевера
тунатIани, Асефа гьвечIизамаз
кIелуниз майилвал къалурна.
Чирвилерал гзафни-гзаф рикI
алай ам хуьруьн мектеб
акьалтIарна, Къубадин педтехни-
кумдиз гьахьна. Вичихъ ала -
кьунар авай жегьил инаг к у ь -
тягь тавунмаз муаллимвал авун
патал Хизи райондиз ракъурна.
Ахпа ам аскервилиз тухвана.
Аскервиляй хтайла, Кьубада тех-
никум амачир, гъавиляй ада
Дербентдин педтехникумда
кIелун давамарна ва гуьгъуьнлай
са кьадар вахтунда Девечи рай-
онда муаллимвал авуна.

Асеф Мегьмана вичин шии-
рар сифте азербайжан чIалал
кхьенай. И шиирар республика-
дин газетрин ва журналрин чин -
 риз акъатнай. Гуьгъуьнлай ада
лезгидал чIалар теснифна. Тар
ягьунал рикI алай Асефа манияр
теснифайла абур халкьдин меце
гьатна. 1960-йисуз Дагьустандиз
куьч хьайила, А.Мегьман лезги
чIалал кхьен вай цIудралди шиир-

ринни манийрин автор тир. Чи
сейли маничи Дуьрия Рагьи -
мовади Бакудин радиодай фад-
фад адан “ЧIулав ви лер”, “Ах -
вар” манияр лугьудай. 

Вичихъ зурба алакьунар аваз
акур Асеф Мегьман Дагъус -
тандии Радиокомитетдин лезги
редакциядин музыкадин гунуг-
рин редакторвиле тайинарна. И
рекьяй ам сад лагьай редактор
тир. Ада пенсиядиз фидалди ина
кIвалахна. 

А.Мегьман “Ди  дед ин рикГ’,
“Дамахда за”, "40 гатфар”,
“Лепеяр”, “Икрам”. “Зун гала-
чиз”, “Жува жувакай”, “Дамахда
за”, “Вишни са мани”, “100 гъе-
зел” т1варар алай ктабрин, “Зи
Седеф”, “Шуршурали”, “Хару -
бегни ЦIарубег” музкомедийрин
ва “Къванцин сандух” драмадин
автор я. Къур бана лийрин Камра -
на адан уьмуьрдии рекьизни яра-
тмишунриз талукьарнавай “Чаз
чидай Асеф Мегьман” ктаб чап-
дай акъудна.

Хайи халкьдиз эхирдалди
лайихлудаказ къуллугъ авур,
лезги литературадикни музыка-
дик чIехи пай кутур Асеф
Мегьманан экуь къамат гьамиша-
лух яз чи рикIера амукьда.

Аллагьди рагьмет авурай!

АСЕФ МЕГЬМАН
Азербайжандин илимди вичин

лайихлу векилрикай  сад квадарна.
Радиациядин гигиенадай Закав -
казье дин сад лагьай илимрин док-
тор, и рекьяй Азербайжандин авай-
авачир алим Билал Кичибе гован
уьмуьр залан начагъвиликай кьатI
хьана.

Медицинадин илимрин доктор
Кичибегов Билал Селиман хва 1932-
йисуз КцIар райондин Ясабуба хуьре
дидедиз хьана. Ада Азербайжандин
Гьукуматдин Медицинадин Инсти -
тут акьалтIарна, 1955-1961-йисара
Жебраил ва Худат районра санэпид-
станцийриз регьбервал гана. 

1965-йисуз Мингечевирдин ва
Жейранбатандин гьавизра радиация-
дин ва гигиенадин гьалариз талу -
кьарнавай диссертация хвейи алим-
ди 30 йисуз ара датIана Медин -
ститутда гигиенадин кафедрадин
ассистентвиле, доцентвиле, профес-
сорвиле кIвалахна ва коммунал
гигиенадин кафедрадиз регьбервал
гана. 1975-йисуз Б.Кичибегова док-
торвилин диссергация хвена.

1995-йисуз Дербентдин “Юж -
даг” Ииститутдин медицинадин
факультетда гигиенадиз талукь ка -
федра туькIуьрна адаз регьберван
гайи алимди 1999-йисуз ина психо-
логиядин ва педагогикадин кафедра
арадал гъана, адан кьиле акъвазна.

Нью-Йоркдин ИА-дин академик
Билал Кичибегова 2001-2002-йисара

Бакудин Одлар Юрду Универ -
ситетдин медицинадин фа куль -
тетдин профессорвиле кIвалах на.
2003-йисалай алимди Азер бай -
жандии Бейнелхалкь Уни верси -
тетдин кафедрадиз регьбервал гана.
Ам 100-далай гзаф илимдин
кIвалахрин, медицинадин факуль-
тетдин студентар патал кхьенвай са
шумуд ктабдин ва методикадин
пособийрин автор я.

Азербайжандин илимдик зурба
пай кутур чи ватанэгьли Билал
Кичибегован экуь къамат садрани
халкьдин рикIелай алатдач.

Аллагьди рагьмет авурай!

БИЛАЛ КИЧИБЕГОВ
Эпитафия


